
Кўндў доҕоттор!
Кэлэн иһэр Саҥа дьылынан истиҥник эҕэрдэ-

лиибин уонна үүнэн иһэр 2016 сылга баҕа санааҕыт 
туоларыгар, чөл уонна байылыат олоҕу, чэгиэн до-

руобуйаны баҕарабын!
Ааһан эрэр 2015 сылга сүрүн тэрээһининэн 

Улуу Кыайыы 70 сылын бэлиэтээбиппит буолар, 
манна уоттаах сэриигэ уонна тыйыс тыылга Кы-

айыыны уһансыбыт ветераннарбыт ааттарын 
үйэтитиигэ киэҥ далааһыннаах үлэ ыытылын-

на, элбэх тэрээһиннэр буоллулар. Маны сэргэ 
Литература уонна Предпринимательство сыл-

ларыгар ылыммыт былааннарбытын сили-

гин ситэрдибит, духуобунас уонна урбаан 
өттүнэн инники сайдыыга акылаат охсу-

лунна. Сыл устата дойду уонна республи-

ка таһымыгар улууспут айар куттаах дьоно 
уонна спортсменнарбыт үгүс элбэх ситиһии-

лэннилэр, төрөөбүт түөлбэлэрин аар-саарга 
аатыртылар. Бу барыта улууспут дьоно-сэргэтэ 
түмсүүлээхтэриттэн уонна ситиһиигэ бэлэмнэ-

эхтэриттэн төрүттэннэ. Кинилэргэ барҕа мах-

талбытын биллэриэх кэриҥнээхпит!
Кэлэр 2016 сылга үп өттүнэн кыһарыйта-

рыылаах буолуо диэн сылыктыыллар, ол эрэн 
өбүгэлэрбит үгэстэрэ, эһэлэрбит-эбэлэрбит 
уоттаах сэрии кыһарҕанын чиэстээхтик туо-

раабыттара биһиэхэ көмө-тирэх буоларыгар 
саарбахтаабаппын, түмсүүбүт уонна үлэҕэ, 
үөрэххэ дьулуурбут ханныктаах да кыһал-

ҕалары этэҥҥэ туоруурбутугар төрүөт буо-

луохтара. 
Өссө төгүл Саҥа дьылынан, Саҥа дьо-

лунан! 
Александр АТЛАСОВ,

«Нам улууһа» МТ баһылыга

КҮНДҮ БИИР 
ДОЙДУЛААХТАРБЫТ!

Барыгытын үүнэр иһэр Саҥа дьы-

лынан итиитик-истиҥник эҕэрдэлии-

бит уонна олоххо бары үтүөнү-кэрэни, 
сайдам санааны, байылыат олоҕу, чэги-

эн доруобуйаны баҕарабыт! 
Ааһан эрэр 2015 сыл үгүс элбэх со-

бытиелардаах буолла. Онтон сүрүнэ 
— Улуу Кыайыы 70 сылын бэлиэтээ-

һин, манна улууспут дьоно-сэргэтэ 
күргүөмнээхтик кыттаннар ветеран-

нарбыт ааттарын үйэтитиигэ үгүс 
үлэ ыытылынна, нэһилиэктэргэ саҥа 
сквердэр оҥоһулуннулар. Бу тэрээһин-

нэргэ эдэр ыччат киэҥник кыттыбыта 
кэрэхсэбиллээх, өбүгэлэрбит, вете-

раннарбыт олохтообут үтүө үгэстэрэ 
салҕаналларыгар бигэ эрэмньини 
үөскэтэр. Биһиги улууспут үлэтигэр, 
общественнай олоҕор кыахпыт тиийэ-

ринэн көмөлөһөбүт, ис сүрэхпититтэн 
ыалдьабыт. Ол курдук Үөдэйгэ даамба, Партизаҥҥа саҥа оскуола о.д.а. үлэҕэ киир-

дилэр, кэлэр өттүгэр улууспут киинигэр культура дыбарыаһа тутуутун саҕалыырга 
туруорсуу үлэтин саҕалаатыбыт.

Кылаабынайа — түмсүүлээх буолуоҕуҥ, санаабытын холбуоҕуҥ, кыраҕа-хааларга 
суолтаны уурумуоҕуҥ! Оччоҕуна эрэ инники былааннарбыт, сайдам санааларбыт 
олоххо киирэллэригэр бигэ төрүөт баар буолуоҕа. 

Алексей ЕРЕМЕЕВ, Николай РУМЯНЦЕВ, Алина ВИНОКУРОВА, Петр 
ЮМШАНОВ, Ил Түмэн депутаттара

КҮНДҮ ЭҐСИЛЛЭР ЭҐСИЭЛИ ХОЧОТУН 
ЭЛЭККЭЙ САНААЛААХ ДЬОНО-СЭРГЭТЭ, ЫАЛДЬЫТТАРА!

Эһигини кэлэн иһэр 2016 сылынан уонна Ороһооспонон итиитик-истиҥник эҕэр-

дэлиибин!
Ааһан эрэр сыл биһиги улууспут, сэлиэнньэбит общественнай-политическай олоҕор 

үгүс ураты суолталаах, дьоһуннаах событиеларынан, тэрээһиннэринэн бэлиэтэннэ. 
Нэһилиэкпит сайдарын туһугар үгүс өрүттээх үлэ ыытылынна. Онуоха хас биирдии 
олохтоох бэйэтин үтүө кылаатын киллэрбитигэр улахан махталбын тиэрдэбин уонна 
инникитин да түмсүүлээх буолуохпут диэн эрэнэбин. Кэлэн иһэр саҥа сылга биһиги-

ни саҥа эрэллэр, саҥа санаалар, саҥа былааннар күүтэллэр.
Бу ааһан эрэр сыл, бастатан туран, историяҕа Аҕа дойду Улуу сэриитигэр Кыайыы 

70 сыллааҕы үбүлүөйүнэн киирдэ, маны тэҥэ Литератураҕа уонна Урбаанньыттарга 
ананан кэскиллээх былааннары олоххо киллэриигэ, туруоруллубут соруктары сити-

һиигэ, төрөөбүт нэһилиэкпит сайдарыгар олук ууруоҕа.
Үүнэн иһэр сыл хас биирдии дьиэ кэргэҥҥэ дьолу-соргуну, чэгиэн доруобуйаны, 

тапталы уонна эйэни түстээтин!
А.Г. НОВГОРОДОВ,

«Ленскэй нэһилиэк» МТ баһылыга

ДЬОЛ-СОРГУ ТОСХОЙДУН!
Улууһум бар дьонун Саҥа дьылынан эҕэрдэлиибин, этэҥҥэ буолууну, үтүөнү-

кэрэни баҕарабын! Улууспут баһылыга А.П. Атласов тула түмсэммит Сахабыт сирин 
Ил Дархана туруорбут соруктарын чиэстээхтик толорорбутугар ыҥырабын. Сирбит 
көмүскэлигэр бука бары турунуоҕуҥ! Сахалыы этэҥҥэ буолуҥ, олоххутугар дьол-
соргу тосхойдун!

Эҕэрдэни кытта Петр Иванович ГУЛЯЕВ, Түбэ

САҤА ДЬЫЛГА — 
САҤА САҔАХТАРЫ!

Эһигини кэлэн иһэр Саҥа дьылынан уонна Ороһооспо 
күнүнэн истиҥник эҕэрдэлиибин!

2015 сылга дойдубутугар Улуу Кыайыы 70 сыла – 
сэбиэскэй буойуннар уонна тыыл үлэһиттэрэ көрдөрбүт 
үйэлээх хорсун быһыылара, Россия модун кыаҕа, Лите-

ратура сыла уонна өрөспүүбүлүкэҕэ Предпринима-

тельство сыла бэлиэтэннэ. Саха сиригэр ааһан 
иһэр сыл элбэх кэрэ-бэлиэ дааталардаах, 
улахан уонна кыра кыайыылардаах. Туох 
баар кыайыыбыт-хотуубут хотугу кыраай 
олохтоохторун кыһамньыларынан, үлэ-

ҕэ дьулуурдарынан, амарах санаала-

рынан уонна көхтөөх буолууларынан 
ситиһилиннэ.

К ү н д ү  б и и р  д о й д у л а а х т а -

рым, Сахабыт сирэ чэчирии сай-

дарын туһугар үлэҕит, төрөөбүт 
өрөспүүбүлүкэҕитигэр тапталгыт 
уонна муҥура суох бэриниигит иһин ис 
сүрэхпиттэн махтанабын!

Биллэн турар, Саҥа дьыл – хас 
биирдии киһиэхэ ураты бырааһын-

ньык, дьолу уонна соргуну эрэннэрэр, 
туох эрэ үөрүүнү, событиелары уонна 
көрсүһүүлэри бэлэхтиир. Үөрүүлээх-
кэтэһиилээх бырааһынньыкка кис-

тэлэҥ ыра санаабыт, толкуйдаабыт 
былааннарбыт туоларыгар, олохпут 
тупсарыгар баҕарабыт.

Биһиги бу бырааһынньы-

гы остуоруйа дьикти, алыпта-

ах ураты эйгэтин бэлэхтиирин 
иһин сөбүлүүбүт. Дьиэ кэргэн 
иэйиилээх бырааһынньыгар туох 
эрэ дьикти кэлэрин, Тымныы 
оҕонньор кинилэр баҕа санаала-

рын толорорун итэҕэйэр оҕолор 
үөрүүлэрэ-көтүүлэрэ үксүүрүн 
иһин сөбүлүүбүт. 

Оҕолорбут ыра санаалара ту-

оларыгар, кинилэр олохторо туп-

сарыгар, куттала суох уонна өссө 
интэриэһинэй буоларыгар хас би-

ирдиигит күүскэ кыһаллыаххыт 
диэн эрэнэбин. Барыта бэйэҕит 
кыаххыт иһинэн! Бигэ санааны 
уонна күүһү-уоҕу, чэгиэн доруо-

буйаны уонна этэҥҥэ буолууну, 
дьиэ кэргэҥҥитигэр эйэлээх оло-

ҕу ис сүрэхпиттэн баҕарабын!
Егор БОРИСОВ,

Саха Өрөспүүбүлүкэтин 
Ил Дархана

ЫТЫКТАБЫЛЛААХ 
САХАМ СИРИН 

ОЛОХТООХТОРО!

САҐА ДЬЫЛЫНАН УОННА ОРОҺООСПОНОН!
Ааһан эрэр сылы түмүктүүр уонна үүнэр сылы саҕалыыр кэммит тиийэн кэл-

лэ. Үлэбитигэр ситиһиилэр да бааллар, кыаллыбатах да үгүс. Олохпут оннук — 
барыта эриэ-дэхси буолбат.

Ааһан эрэр сылга Саха сирин парламена Российскай Федерация Федеральнай 
Мунньаҕын кытта балайда түмүктээхтик бииргэ үлэлээтэ. Биһиги Федеральнай 
Мунньах сенатордарын уонна депутаттарын кытта сокуоннары кыттыһан оҥорор 
уонна туруорсар кыахтанныбыт. Саха сирин сокуоннарын тиһигин сааһылааһын, 
республика ситэриилээх былааһын уорганнарын уонна муниципальнай былааһы 
кытта үлэни күүһүрдэбит.

Ааһан эрэр сылга биһиги республика Баһылыгын быһаччы быыбардааһыҥ-

ҥа төннүннүбүт, Дьокуускай куорат уун-утары Өлүөнэ уҥа кытылыгар тимир 
суол кэллэ, «Сибиир күүһэ» газ турбатын тутуу Саха сириттэн саҕаланна, Даль-

най Восток уонна Арктика сирдэрин-уоттарын сайдыытын боппуруостарыгар 
республика туһун туруулаһыыга утумнаах үлэ ыытылынна. Ити барыта биһиги 
инники олохпутугар суолталаах, үгүспүт өйбүтүгэр-санаабытыгар, республика 
историятыгар хаалыаҕа.

Республика парламена Федеральнай Мунньахха экономическай, социальнай, 
экологическай уонна ас-үөл, онтон да атын өттүнэн республикаҕа куттала суох 
буолууну хааччыйыыга, сир аннын уонна айылҕа баайын, тыл, үөрэхтээһин, до-

руобуйа харыстабылын боппуруостарыгар бырааппытын харыстыыр эйгэҕэ бэй-

этин сокуону көҕүлээһиннэрин салгыы утумнаахтык туруорсар. Бу үлэ кэлэр да 
сылга салҕаныаҕа.

Бары сабаҕалааһыннарынан, итиэннэ көстөрүн да курдук, олус уустук сыл-

ларга үктэнэн эрэбит. Кэлэр сылы хас биирдиибит эрэнэ эрэ буолбакка, сэрэхэ-

дийэ кэтэһэр буолла. Биһиги бары бииргэ буоларга дьулустахпытына, күүспүтүн, 
кыахпытын түмтэхпитинэ, ыарахаттары этэҥҥэ туоруохпут. Сарсыҥҥыбытыгар 
эрэлбит –республика дьоно түмсүүлээх, сомоҕо буолууларыгар.

2016 сыл биһиэхэ барыбытыгар этэҥҥэ буолуу, айымньылаах үлэ уонна иллээх 
олох сылынан буоллун. Биһиги төрөппүттэрбит, дьоммут-сэргэбит, оҕолорбут-
урууларбыт чэгиэн-чэбдик буоллуннар, хас биирдии дьиэҕэ нус-хас, дьоллоох 
олох уйаланнын! Кыахпыт улаата туруохтун, дьоммут-сэргэбит этэҥҥэ буоллун! 
Сахабыт сирэ сайдан истин!

Александр ЖИРКОВ, 
СР Государственнай Мунньаҕын (Ил Түмэн) председателэ

БЛИЦ - ЫЙЫТЫК
1) Ааһан эрэр 2015 сыл эйиэхэ туох умнуллубат 

түгэни бэлэхтээтэ?
2) Кэлэр 2016 сылтан тугу күүтэҕиний?

Л.А. Зырянова, элбэх оҕолоох ийэ:
- Бу ааһан эрэр сыл биһиги дьиэ кэргэммитигэр 

кэккэ ситиһиилэри бэлэхтээтэ. Онтон саамай өйбүтү-

гэр хаалбыт — дьиэ кэргэнинэн кэрэ айылҕалаах, элбэх 
историялаах Крым куоратыгар сынньанан кэлбиппит 
буолар. 2015 сыл туох баар бары үчүгэйи бэлэх уум-

мутун иһин махтанабын уонна кэлэр сылга оҕолорум, 
чугас дьонум ыалдьыбаттарын баҕарыам этэ.

А.Д. Кривошапкина, офис-менеджер:
- Быйыл оҕом үөрэннэ, дьиэм докумуонун 

оҥортордум, үлэ буллум. Кэминэн кризис наһаа ула-

ханнык биллибэккэ ааспыта үчүгэй. Кэлэр сылтан 
күүтэрим диэн — үөрэх, ситиһии, оҕом үөрэхтэнэн үлэ-

һит киһи буоларын уонна өссө дьиэ туттуом этэ.
Бэлэмнээтэ А. СОЗОНОВА

- 70 сыллааҕыта, 1945 сыл 
ыам ыйыгар, Сэбиэскэй Армия 
байыастара Мелитон Кантария 
уонна Михаил Егоров самна-

рыллыбыт фашист уораҕайын 
үрдүгэр — Рейхстакка туруоран 
тэлээрдибит аалай Кыһыл была-

ахтарын символа биһиги улуус-

путугар кэлбитэ. 

- Ааспыт 2015 сыл Россий-

скай федерацияҕа Литература 
сылынан биллэриллибитэ. Эл-

бэх кинигэ сүрэхтэммитэ, олор 
истэригэр «Хайахсыт» үһүс то-

ма, «Эн дьонуҥ, Нам улууһа», 
«Дьүөгэлиилэр», «Светоч знаний 
земли Намской», «Максим Аммо-

сов туһунан кэпсээннэр», «Мин 
19 үйэ киһитэбин» уо.д.а.

- Үөдэй орто оскуолатын 95 
сылын бэлиэтээтибит.

- Кулун тутар 26 күнүгэр 
Томскайдааҕы перинатальнай 
кииҥҥэ Нам улууһуттан төрүт-

тээх Нарыйа, Владимир Пла-

тоновтар түөрт оҕону биирдэ 
төрөтөн Саха сирин туһугар ре-

корд олохтоотулар. 

- Нам улууһун доруобуйа 
харыстабылын үлэһиттэрэ по-

ликлиника иккис этээһигэр Нам 
улууһугар доруобуйа харыста-

былын сайдыытын көрдөрөр, өр 
кэмнэргэ үтүө суобастаахтык 
үлэлээбит үлэһиттэрин, вете-

раннарын аатын үйэтитэр музей 
тэрийдилэр.

-  « Т у й м а а д а »  ы һ ы а ҕ а р 
улууспут аатырда: Алексей Ку-

туков — Дыгын оонньууларын 
кыайыылааҕынан буолан таҕыс-

та; Хатыҥ-Арыы «Кымысчыт» 
т/х кооперативын салайааччыта 
Е.И. Стручкова - «Кымыс — Ай-

ыы аһа» норуоттар икки ардыла-

рынааҕы фестивалларыгар 2 м.; 
Валентин Хорунов — «Аан Дар-

хан этээччи»; Дьөһөгөй күрэҕэр 
— Нам хамаандата 1 м.

- «Ылдьаа ыччаттара» доку-

ментальнай киинэ усталларыгар 
уонна кинигэ таһааралларыгар 
Грант сүүйдүлэр.

- Тыа хаһаайыстыбатыгар 
хаһааҥҥытааҕар да элбэх Граны 
ыллыбыт: ТХМ анал хамыыһы-

йата быһаарбытынан 24 грант 
улууспутугар кэллэ.

-  Д ь о к у у с к а й г а 
т/х дьаарбаҥкатыгар 
«Эрэл» ТХПК Гран-
прины ситистэ.

- Саха республикатын Суве-

ренитетын 25 сылын бэлиэти-

ир күннэригэр «Лучшая семья 
республики» конкурска биһиги 
улууспут Аппааны нэһилиэгин 
олохтоохторо — Тохтобиннар 
бастаатылар.   

- Үйэтитиигэ анаммыт «Улуу 
Кыайыы 70 сылыгар 70 үтүө 
дьыала» үлэ чэрчитинэн ман-

нык үлэлэр бардылар: Хатыҥ-
Арыылар пааматынньыктарын 
эбэн-сабан саҥардан биэрбиттэр. 
«Туллук» биэрэгэр сквер аһан 

«Мантан сэриигэ барбыттара» 
диэн «Мэҥэ таас» туруорбут-

тар. Иккис Хомустаахтар түөрт 
сиргэ турбут пааматынньык-

тарын саҥардан биэрбиттэр, 
улахан стендэлэри, плакатта-

ры (баннердары) оҥорон туру-

ортаабыттар. «Сэрии оҕолоро» 
диэн фотоальбом таһаарбыттар. 
Үөдэй, Бастакы Хомустаах, Пар-

тизан, Хамаҕатта нэһилиэктэрэ 
ылыммыт дьыалаларын тиһэҕэр 
тиэрдибиттэр. Улуу Кыайыы тү-

мүктүүр тэрээһинигэр 2 Хомус-

таах нэһилиэгэ 1 миэстэни ылла.

- Ленскэй нэһилиэк иһигэр 
икки автобус сылдьар буолла.

- РФ спордун үтүөлээх маа-

стара, СР спордун үтүөлээх үлэ-

һитэ, көҥүл тустууга Аан дойду 
чемпионатын  боруонса мэтээлин 
хаһаайына, аан дойду кубогын 
икки төгүллээх кыайыылааҕа, 
Нам улууһун ытык киһитэ, Ил 
Түмэн государственнай мун-

ньаҕын депутата П.П. Юмшанов 
аата улууспут киинигэр баар оҕо 
спортивнай оскуолатыгар иҥэ-

рилиннэ.
- Нам улууһугар суол сулуу-

спата 50 сылын бэлиэтээтэ.
- Поэт Николай Рыкунов 

«Дьахталларга» диэн айым-

ньытыгар сквер үөрүүлээх 
быһыыга-майгыга аһылынна. 
Ону тэҥэ «Эйэ Былааҕа» — Пар-

тизаҥҥа.

- А.Ф. Шестаков төрөөбүтэ 90 
сылын бэлиэтээтибит.

- Улууспут үрдүк салалтата 
«Аһаҕас эфиргэ» тахсан улуус 
дьонун-сэргэтин ыйытыылары-

гар хоруйдаабыта, социальнай-

экономическай 
балаһыанньа ту-

ла киирбит эти-

илэри ырыппыт-

тара.
-  А а һ а н 

эрэр сыл спорка 
биллэр-көстөр си-

тиһиилэри аҕалла. 
Ол курдук Москва 

куоракка ыытыл-

лыбыт Аан дойду-

тааҕы мас-рестлинг 
Кубогын иһин кү-

рэхтэһии 80 кг ыйаа-

һыҥҥа чемпион үрдүк 
аатын Анатолий Гладков ылла, 
Ирландия Дублин куораты-

гар буолбут Аан дойдутааҕы 
гирэ чемпионатыгар 68 киилэ 
ыйааһыннаахтарга диэри бэтэ-

рээннэргэ Наталья Ким 2 миэс-

тэни ылбыт, Санкт-Петербург 
куоракка 100 км сүүрүүгэ Россия 
чемпионатыгар биһиги улуус-

путуттан республикатааҕы оҕо 
спортивнай оскуолатын тренерэ 
Надежда Гоголева чемпион буо-

лары ситистэ.

- Амма улууһугар Улуу Кыа-

йыы 70 сылыгар анаммыт «Лээги 
кубога» күрэхтэһиигэ улуустаа-

ҕы ат сүүрдүүтүн федерацията 
кыттан, Хэвенли Стид 2400 м 
дистанцияҕа бастаан «Уаз» мас-

сыынанан, 1600 м Комментант 
ат барыларын баһыйан «Тайга» 
пилораманан наҕараадаламмыт-

тар. о.д.а.
- Балаҕан ыйыгар СР ТХМ 

бириистэригэр ат сүүрдүүтү-

гэр Нам улууһун акка спордун 
федерацията бастакы миэстэни 
ситистэ.

- Сыл түмүктүүр ыйа биһи-

ги оройуоммутугар үөрүү-көтүү 
аргыстаах, кыайыы көтөллөөх 
түгэннэри бэлэхтээн ааста. 
Е.А. Кутукова салайааччылаах 
«Ньургуһун» хор Майаҕа тиийэн 
хордар көрүүлэригэр Гран-при 
үрдүк ааты ылла, Алексей Кри-

вогорницын режиссердаах но-

руодунай театрбыт Чурапчыга 
эмиэ Гран-прины ситистэ, Алла 
уонна Петр Максимовтар рес-

публикатааҕы бастыҥ дьиэ кэр-

гэттэр фестивалларыгар «Эдэр 
ыал — 2015» ааты ылан инники 
күөҥҥэ таҕыстылар, Кэскил Ба-

ишевпыт «Үрдэл» музыкальнай 
национальнай бириэмийэ бый-

ылгы кыайыылааҕынан буолла, 
Марта Макарова — парикма-

хер, визажист кыыспыт, Үөһээ 
Бүлүүгэ тиийэн республика-

тааҕы парикмахердар күрэхтэ-

ригэр, саҥа саҕалааччыларга, 
Гран-при хаһаайкатынан буол-

ла. Дартс диэн сонун көрүҥҥэ 
Елена Никитина, үөрэх управ-

лениетын начальнигын солбу-

йааччы, чемпионка үрдүк аатын 
сүктэ, о.д.а.

Бэлэмнээтэ Н. АНДРЕЕВА 

АСАД. 1) Кылгатыл-

лыбыт тыл: арабтар-

га сэрии саҥнаабыт 
дойдута.
2) Сирия бэрэсидьи-

энэ.
Барак (Обама) Эйэ би-

риэмийэлээх эрээри 
сэриинэн ииригирбит 
АХШ-ын бэрэсидьи-

энэ.
ВВП.  1)  Владимир 
Владимирович Путин 
(үрдээн иһэр).
2) Валовый внутрен-

ний продукт (намтаан 
иһэр).
Германия. Хотторбут 
дойдутунааҕар сай-

дыылаах судаары-

стыба.

Доллар.  Солкуо-

байы тэпсэн кэби-

спит Эмиэрикэ хар-

чыта.

Е в р о п а .  А ф р и -

к а  к ү р ү ө й э х т э р э 
хорҕойор сирдэрэ.

Жандарм. АХШ 
а а н  д о й д у г а 
баһылыан баҕа-

рар дуоһунаһа.

Замок. Арассыыйа 
олигархтара тас дой-

дуларга даачалара.

ИГИЛ. Аан дойдуну 
баһылыыр сыаллаах 
исламистар картаҕа 
суох судаарыстыба-

лара.
Кризис. Арассыыйа-

ны хаарыйбыт капи-

тализм хроническай 
ыарыыта.

 Лена. Икки кытылла-

рын холбуур муоста 
тутулларын кэтэһэн, 
уоларга тиийбит улуу 

өрүс.

Майдаан. Обама ай-

быт инсценировка-

тын туруорар Киев 
болуоссата.

Нефть. Арассыыйа тас 
дойдуларга атыылаан 
айаҕын иитинэр айыл-

ҕа баайа.

Окорочка. Санкция-

нан бобуллубут Буш 
буута. Оттон Обама 
буутун ыыппат, бука, 
харата бэрт буолуо.
Өтєх. Сэбиэскэй бы-

лаас саҕана сайдан 
испит сопхуостар 
урусхалламмыт он-

нулара.

Сирия. Сэрииттэн иэ-

дэйбит сир ийэ.

 Турция. Үйэлэр туха-

ры Арассыыйалыын 
сэриилэһэн хотторон 
баран өссө да өстөһөр, 
өлөрсөр «аймахтар-

быт» судаарыстыба-

лара.
У к р а и н а .  Ф а ш и -

стартан быыһаабыт 
нуучча убайдарыгар 
өлөрдүү өстөммүт, го-

рилка утахтаах, сыа 
сокуускалаах хохуол-

лар дойдулара.
Ү ґ с ў ў .  У к р а и -

н а  А р а с с ы ы й а ҕ а 
төлөөбөтөх 3 милли-

ард доллар иэһин аан 
дойду суутугар үҥсүү 
эрэ быһаарар үһү.

Ф р у к т . 
А р а с с ы ы й а ҕ а 
а т ы ы л ы ы р г а 
санкциянан бо-

буллубут үүнээйи 
отоно.

Харыйа. Саҥа дьылга 
ытыар диэри киэргэ-

нэн баран, кэлин бөххө 
быраҕыллан иккиһин 
ытыыр мас эрэйдээх.

Цент. Доллар сүүс 
гыммыт биирэ. Сол-

куобай онно тэҥнэ-

һэр кутталлаах.

Чаҕылҕан.  Ханнык 
да буурҕаҕа тибил-

либэт дириҥ суолла-

ах хайыһардаах Нам 
бэйиэтэ.

Ш а х т е р .  Т а а с 
чоҕу көйөр моло-

туогун быраҕан, 
илиитигэр ап-

тамаат ылбыт 
Донецк куорат 

олохтооҕо.
Щит.  Дурда-
хахха. Ислами-

стартан Сири-

яны быыһыыр 
Арассыыйа ба-

йыаннай авиа-

цията.
Ыстаалын. Кы-

айыыга сирдээн 
баран кырыыска 
ыытыллыбыт ге-

нералиссимус.

Эбисийээнэ.  Кэлэр 
2016 сыл саарбах соҕус 
хаһаайката.

Юань. Доллар-

тан тутулуга 
суох буола са-

т ы ы р  К ы т а й 
харчыта.

Яценюк. Украина бы-

рабыыталыстыбатын 
бэрэссэдээтэлэ, Бан-

дера дьыалатын эрэл-

лээх салҕааччы.
СЭКИ

ААСПЫТ 2015 СЫЛ 
БЭЛИЭ ТҮГЭННЭРЭ

Саргылаах Саҥа дьыл

2015 СЫЛ 
ПОЛИТАЗБУКАТА

Сэбиэскэй норуот 1941-
45 сс. Улуу Аҕа дойду сэ-
риитигэр кыайар сы-
лын саҥа дьылын хайдах 
көрсүбүккүтүй?

КРИВОШАПКИН Дмитрий 
Иванович — сэрии кэмин оҕото, 
Нам улууһун Ытык киһитэ, 
ССРС культуратын туйгуна, СР 
культуратын үтүөлээх үлэһитэ:

— Мин биэс саастаахпар 
үөһээ Таастаахха Истээх диэн 
сиргэ кыстаан олордохпутуна 
дьоммут   өстөөҕү биһиги дьом-

мут чугутан эрэллэрин туһунан 
ибир-сибир кэпсэтэллэр этэ, ити 
1945 сыл кыһыныгар. Оччолор-

го ас-үөл суох этэ. Нэһиилэ иһи 
көппөтөр бутугас хааһы өрүнэн 
өллөйдөнөр этибит. Оччоҕо Са-

ҥа дьыл диэн 
ы л а л л а р ы н 
билбэт этибит. 
О р о һ о о с п о н у 
бэлиэтээн бур-

дук сыыһа баар 
б у о л л а ҕ ы н а 
алаадьы оҥо-

рор буолаллара. 
Ону да баар ыала 
астанара. Сүөһү 

төбөтө эттээн буһарар буолал-

лара. Дьиэбит буор муостатын 
күөх от киллэрэн тэлгэтэллэ-

рэ. Таҥара холлоругар сыанан 
оҥорбут чүмэчи сыыһын ума-

таллара. Дьэ, ол киэһэ арыый 
сэргэхсийии буолара. Биир эмэ 
кырдьаҕас сэһэннээх остуоруй-

алаах, номохтоох буоллаҕына 
кэпсии түһэрэ.

Сэрии бүтэн Кыайыы буол-

бут кэмигэр өлөр өлүүттэн орпут 
дьон сыыйа кэлэн барбыттара. 
Бастаан Обутов Максим Лукич 
диэн киһи кэлбитин көрбүтүм. 
Бу киһи бэтэринээр этэ. Сүрдээх 
кэпсээннээх-ипсээннээх уол 
оҕото быһыылааҕа. Бүлкүнүгэр 
улахан араанньалааҕа. Онтон 
ыла утуу-субуу кэлэн барбыт-

тара. Сорохтор омуннаах соҕус 
сэһэннээх этилэр. Ол сайын 
Дьуоллума диэн сиргэ Кыайыы 
ыһыаҕа буолбута. Онно Нико-

лаев Силип диэн кырдьаҕас 
ыһыаҕы алҕаан, сирин-дойду-

тун аһатан аал уотугар сүгүрү-

йэн аһаппытын, тойук туойбутун 
өйдөөн хаалбытым. Онтон улахан 
ампаар дьиэҕэ Кыайыыны бэли-

этиир аһылык буолбута. Онно 
уһун остуол тардан аһаппытта-

ра. Онно көрдөхпүнэ улахан ба-

ҕайы чиэппэрдээх үрүҥ арыгы 
баар этэ. Аһылыгы төһө кыайал-

ларынан тардыбыттар этэ. Ула-

хан чорооннорго биэ кымыһын 
уурталаабыттара. Ол түүн Кыай-

ыыны уруйдаан Яковлев Андрей 
Андреевич, Афанасьев Василий, 
Аалайга Баһылай уонна Муксу-

нова Анна Ивановна диэн эдэр 
кыыс түүнү быһа, күнү таһаара, 
оһуохай эппиттэрин өйдүүбүн. 
Оччолорго мин биэстээх этим.

Саҥа дьылы, оскуолаҕа кии-

рэн баран (1949 с.), бэлиэтиил-

лэрин көрбүтүм. Киэргэлин ку-

мааҕынан кырыйан ыйыыллара 
уонна маһынан ат, талаҕынан 
ынах, хордуонунан тигэн дьиэ, 
дьарабалаан оҥорон ыйыыллара. 
Сыанан чүмэчи оҥорон лабааҕа 
уураллара. Онтукалара куттал-

лаах баҕайы буолара, баһаар 
өттүнэн.

ТИХОНОВ Константин Ни-
конович — СР норуотун хаһаа-

й ы с т ы б а т ы н 
үтүөлээх үлэһи-

тэ, СР бочуотта-

ах ветерана, РФ, 
СР культуратын 
т у й г у н а ,  Н а м 
улууһун Ытык 
киһитэ:

— Улуу Кыа-

йыы буолар сы-

лыгар Саҥа дьыл 
бырааһынньыгар 

(1945 с.) колхоз салалтата эмис 
биэни өлөрөн этин түҥэппитин, 
иһин, хаһатын мээрэйдээн ба-

ран «суор холото эбит» диэбит-

тэрин өйдөөн хаалбыппын. Ити 
аата түөрт тарбаххын холбуу 
тутаҕын уонна эрбэххин өрө 
туппутуҥ саҕа буолар. Мин ити 
сыа хаһаны көрөн, онно да, сөп 
буолбутум, сиир кыах суох этэ. 
Сэрии да кэнниттэн нуорма аска 
сылдьарбыт. Ити астар бааллара 
туохха да тэҥнэммэт үөрүү этэ. 
Ити бырааһынньык аһа буоллаҕа 
дии. Саҥа дьылга дьуолка туру-

орбатахтара.

СИВЦЕВ Наум Наумович — 
үлэ ветерана: сэрии оҕото, 

Хатыҥ-Арыы нэ-

һилиэгин Ытык 
киһитэ, СР т/х бо-

чуоттаах үлэһитэ:
— Улуу Кыа-

йыы буолар сы-

лыгар Бөтүҥ ос-

куолатын 4-с кы-

лааһын үөрэнээч-

читэ этим. Ийэм 
1942 сыллаахха 

күн сириттэн барбыта. Аҕам сэ-

риигэ ыҥырыллан барбыта. Сэ-

рии бүппүтүн кэннэ 1946 с. дой-

дутугар эргиллэн кэлбитэ. Онон 
тулаайах хаалан аҕам балтыгар 
Мария Петровна Шестаковаҕа 
иитиллибитим. Дьонум Балыйаҕа 
кыстаан олорон борооску көрөл-

лөрө. Үөрэҕим быыһыгар боро-

оску аһатыһарым. Саҥа дьылы 
ылбыппытын бу диэн өйдөө-

бөппүн. Бырааһынньыктыыр, 
үөрэр-көтөр кэм буолбатах этэ. 
Ас-үөл да кэмчи, тиийэр-тиий-

бэт, эгэ, таҥас-сап туһунан этэ 
да барбаккын.

КОЛЕСОВ Василий Алексе-
евич — үлэ ветерана,  сэрии кэ-

мин оҕото, Нам улууһун, Ленскэй 
нэһилиэк Ытык 
киһитэ:

— 1945 сыл-

лаахха 12 саас-

таах этим. Аҕам 
— Колесов Алек-

сей Иосифович 
арҕаа фроҥҥа сэ-

риилэһэ сылдьа-

ра. Мин Кыайыы 
буолар сылыгар 
Намҥа 5-с кыла-

аска үөрэммитим, убайбар олор-

бутум. Оскуолабыт директора 
ол кэмҥэ Степан Павлович Еф-

ремов этэ. Намҥа кэлэн Саҥа 
дьылга дьуолка туруоралларын 
аан бастаан көрбүтүм. Киэргэ-

тии барыта илиинэн оҥоһуллара. 
Оҕолор бэйэбит оҥорорбут.

Учууталларбыт сэрии хаа-

мыытын кэпсииллэрэ. Сонун аһы 
астаан аһаппыттарын бу диэн 

өйдөөбөппүн. Убайым иккитэ 
сэриигэ баран кэлбитэ. 1946 сыл-

лаахха Хатырык интернатыгар 
олорон үөрэммитим.

ЗАХАРОВ Афанасий Егоро-
вич — үлэ, тыыл ветерана, СР 
культуратын туйгуна, Нам улуу-

һун культуратын үтүөлээх 
киһитэ:

Мэҥэ-Хаҥалас I Холку-

м а ,  « Б ы р а м а » 
холкуос Нэлэ-

гэр 4 кылааста-

ах оскуолатын 
3 - с  к ы л а а һ ы -

гар үөрэнэрим. 
Оскуолаҕа, дьо-

нум дьиэлэригэр 
көмөлөһүннэрээ-

ри, үөрэххэ биэр-

бэккэ, хойутаан 
киирбитим. 1945 

сыл саҕаланыытыгар өстөө-

ҕү чугутан эрэрбитин туһунан 
учууталларбыт кэпсииллэр этэ. 
Оскуолабытыгар Марков Сте-

пан Гаврильевич сэбиэдиссэйи-

нэн, Варвара Петровна Карпо-

ва учууталынан үлэлииллэрэ. 
Кинилэр оҕолору көмөлөһүн-

нэрэн дьуолка туруорбуттара. 
Ону кумааҕы оонньуурдары-

нан, сыапачыкаларынан ки-

эргэппиппит. Учууталларбыт 
балалайкаҕа оонньоон дьуолка-

бытын тула үҥкүүлээбиппит, 
хороводтаабыппыт. Аҕам уус 
буолан, бронялааҕынан, сэри-

игэ ыҥырыллыбатаҕа. Ийэм 
сэлиэһинэйтэн алаадьы оҥорбу-

тун сиэбиппит.
Бырааһынньыгы кыраһыын 

лаампатын сырдыгар ылбыппыт. 
Комсомоллар испэктээкил туру-

орбуттара. Бырааһынньык да-

кылаатынан саҕаламмыта... Суол 
айаҕар олорор буолан бааһырбыт 
фронтовиктар таарыйан ону-ма-

ны кэпсээн, сырдатан ааһаллара. 
Сэрии бүтэрэ, Кыайыы буолара 
биллэн барбыта. Онон хайдах эрэ 
санаабыт көтөҕүллэн, эрэлбит 
чиҥээн, күүһүрэн испитэ.

НОВГОРОДОВА Татьяна 
Васильевна — үлэ, тыыл ветера-

на, 1 Хомустаах Ытык киһитэ:
—  С э р и и 

бүтэр сылыгар 
Нам оскуолатын 
7-с кылааһыгар 
үөрэнэр этим. 
Саҥа дьылга ос-

куолаҕа дьуолка 
туруорбуттара. 
Оҕолор кумаа-

ҕынан араас оон-

ньуурдары оҥо-

рон дьуолкабытын киэргэппип-

пит. Учууталларбыт дьуолканы 
тула хаамтаран ыллаппыттара, 
хороводтаабыппыт. Билиҥҥи 
курдук сырдык уот-күөс суох 
этэ. Туох баарынан аһаатахпыт 
дии. Бырааһынньыгы лаампа уо-

тунан ылбыппыт.

БУБЯКИН Иван Афанасье-
вич — үлэ ветерана, сэрии кэмин 

оҕото:
—  К ы а й ы ы 

б у о л а р  с ы л ы -

гар мин 13 саас-

таах этим. Аҕам 
сэриилэһэ сыл-

дьара .  Биһиги 
ийэбитин кытта 
У у с - А л д а н т а н 
Нам Хатырыгын 
Маймаҕатыгар 

көһөн кэлбиппит. Хатырык 
оскуолатыгар үөрэммитим. 
Оскуолаҕа дьуолка туруорбут-

тара. Оҕолор киэргэппиппит, 
бэйэбит оонньуурдары оҥорон. 
Оҕолор, хомсомуоллар Степан 
Ефремов «Үс Чөҥөчөк», «Ини-
бии» диэн испэктээкиллэрин ту-

руорбуттара.
Саа тыаһыттан, быыл, буорах 

буруота бурҕачыйбыттарыттан 
эмээхситтэр өмүрүү бөҕө. Хо-

роводтаабыппыт, балалайканан 
үҥкүүлээбиппит. Оҕолор пира-

мида туруорбуттара. Новгородов 
Өйсөнтөй диэн киһи хормуоскаҕа 
оонньообутун истибиппит. Учу-

уталбыт дакылаат оҥорбута. 
Ас кырыымчык кэмэ этэ. Ол да 
буоллар дьоммут сэлиэһинэй 
бурдугунан астаабыт көбүөрдээх 
лэппиэскэлэрин сиэбиппин ум-

нубаппын. 1944 сылтан кура-

ан төлөрүйэн, күн-дьыл көнөн 
бурдук үүнэр буолбута. Өстөөҕү 
кыайар кыахха тиийэн эрэрбит 
биллэн испитэ.

И. ИВАНОВ

КЫАЙЫЫ САҤА  ДЬЫЛА

Улуу Кыайыы 70 сылыгар

Евстафьева Пелагея Николаевна 
Нам улууһун Хатырык нэһилиэгэр 
Остуолба диэн сиргэ 1931 сыл тох-

сунньу 1 күнүгэр төрөөбүтэ. Аҕата 
Хатырык (Ворошилов аатынан хол-

куос) олохтооҕо Попов Николай Ни-

колаевич, Аҕа дойду Улуу сэриитин 
кыттыылааҕа. Ийэтэ Бөтүҥ (Молотов 
аатынан холкуос) олохтооҕо — Лу-

кина Анастасия Григорьевна, эдэр 
сааһыгар олохтон туораабыта. Ийэ-

лээх аҕата 4 оҕоломмуттар: 3 кыыс, 
1 уол. Пелагея Николаевна бастакы 
оҕо, биир кыыстара кыра эрдэҕинэ 
өлбүт, быраата Иван кэнники өлбүт. 
Киниттэн биир сыл балыс кыыс би-

лигин баар, 81 сааһыгар сылдьар По-

пова Ирина Николаевна диэн. Сивцев 
Е.С. — Таллан Бүрэ икки хоһоонугар 
киирбит бастакы комбайнер кыыс. 
Билигин куоракка олорор, 3 оҕолоох, 
сиэннэрдээх. Аҕата кэнники кэргэ-

ниттэн 1 кыыстаах. Учуутал идэлээх 
Нератова Наталья Николаевна диэн, 
6 оҕолоох, сиэннэрдээх, Никольскай 
нэһилиэк олохтооҕо.

Ийэлэрэ эрдэ өлөн ийэ, аҕа сы-

лаас илиилэрин билбэккэ улаап-

пыттара. Эһэлээх эбэлэригэр ии-

тиллибиттэрэ. Онон оҕо сааһа Бөтүҥ 
«Күрүөлээх» диэн сайылыгар ааспы-

та. 1940 с. эһэлээх эбэтэ кырдьаҕас 
буоланнар, Кыһыл-Дэриэбинэ «Ба-

лыйа» ферматыгар улахан кыыстара 
Сивцева Татьяна Григорьевна Сив-

цев Константин диэн киһилиин олох-

торун холбоон олордохторуна, кини-

лэр кэлэн олохсуйбуттара. Холкуос 
председателэ Ларионов Петр уу-

райбытын кэннэ Охлопков Дмитрий 
диэн кэлии киһини туруорбуттара. 
Бэртээхэй үлэһит киһи этэ. Кини 
кэлээтин кытта үлэ-хамнас күөстүү 
оргуйан барбыта. Ол сылларга 3-с 
кылааһы бүтэрэн холкуос үлэтигэр 
улахан дьону кытта тэҥҥэ үлэлэ-

һэр буолбута. Сэрии ыар сылларын 
этинэн-хаанынан билбитэ. Бастаан 
утаа доярка эдьиийигэр илии-атах 
буолбута. Сэрии сылларынааҕы оҕо-

лор дьылҕалара майгыннаһаллара 
дии саныыра. Онно обургу буолбут 
оҕону тэҥҥэ илдьэ сылдьаллара. Ол 
былдьаһыктаах сылларга оҕону ха-

рыстыыр, көҥүл көччүтэр кыахта-

ра суоҕа. Хотон ыарахан үлэтигэр 
үлэлээбитинэн барбыта, кыһынын 
сүөһүнү аһатыһар этэ, сайын окко 
сылдьара, күһүн-саас бурдук үлэти-

гэр ыһыыга-хомуурга сылдьыһара. 
Оччотооҕу оҕолор сүрдээх көхтөөх 
буолаллара. Кэнники наар хотон үлэ-

тигэр ыанньыксыттаан, сүөһү эбии 
аһылыгын оҥорор буолбута. Күн 
аайы 8 дояркаҕа оҥороллоро, пен-

сияҕа барыаҕар диэри. «1941-1945 
сс. Аҕа дойду Улуу сэриитигэр кил-

биэннээх үлэтин иһин», «В.И. Ленин 
төрөөбүтэ 100 сылынан килбиэннээх 
үлэтин иһин» мэтээллэринэн наҕа-

раадаламмыта уонна ферматынан 
коммунистическай үлэ ударниктара 
буолбуттара.

1947 сыллаахха бэйэтин курдук 
тулаайах Евстафьев Егор Алексее-

вич диэн уоллуун холбоһон олорбут-

тара. Аҕата — Евстафьев Алексей 
Петрович, ийэтэ — Корякина Евдо-

кия Григорьевна диэннэр, II Модут 
олохтоохторо. II Модут «Ыарҕалаах» 
диэн сиригэр 1928 с. кулун тутар 30 
күнүгэр күн сирин көрбүт. Ийэлээх 
аҕата эрдэ өлөннөр, эмиэ Кыһыл-
Дэриэбинэҕэ эдьиийдэрин кытта кө-

һөн киирбиттэр. Сэттэ кылаас үөрэх-

тээх, холкуос, сопхуос араас үлэти-

гэр сылдьыбыта. Хас да сыл биригээ-

дэҕэ биригэдьиирдээбитэ, ол иһигэр 
икки сыл Маркска эмиэ биригэдьиир 
этэ. Сайынын илии-көлө звенотугар 
звеноводтуура. Кини холкуос үлэ-

тигэр төһүү үлэһит. Кэнники 1955 
сылтан наар сылгыһытынан сылдьы-

быта, 1961 сыллаахха Хатыҥ-Арыы 
нэһилиэгин сэбиэтин дьокутаатынан 
талыллыбыта.

«Ылдьаа арыытыгар» көлө-илии 
звенотун звеновода этэ, онон үлэлиир 
сылларыгар былааннарын аһара то-

лорон, сылын аайы республикатааҕы 
конкурска 1 миэстэни ылаллара. От 
бөҕөтүн оттоон, үлэ бөҕөтүн көрсү-

бүтэ. «Үлэҕэ килбиэнин иһин» диэн 
Саха АССР Верховнай Советын Пре-

зидиумуттан мэтээлинэн наҕараада-

ламмыта, хас да төгүллээх коммуни-

стическай күрэхтэһиилэр кыайыы-

лаахтара. Сылгыһыттыыр кэмигэр 
бастыҥ көрдөрүүлэрин иһин хас 
да сыл субуруччу «Чемпион» диэн 
аалай лиэнтэни кэтэн турардаах. 
Бастыҥ үлэлэрин иһин Бочуотунай 
грамоталарынан, Махтал сурукта-

рынан бэлиэтэммиттэрэ. Аҕыс оҕону 
атахтарыгар туруордулар, бары ыал 
буолан, оҕолонон-урууланан үлэ-
хамнас үөһүгэр сылдьаллар. 22 сиэн-

нээхтэр, 14 хос сиэннээхтэр. Пелагея 
Николаевна 85 сааһыгар сылдьар. 
Улахан уоллара Евстафьев Григорий 
Егорович профтехүөрэхтээһин туй-

гуна, Россия профтехүөрэхтээһин 
маастара, Евстафьев Егор Егорович 
— сылгыһыт, сүүрүк аттары баай-

ар этэ, кэнники сылларга бааһынай 
хаһаайыстыбаны тэринэн үлэлээ-

битэ. Евстафьев Алексей Егорович 
— график-худуоһунньук, Россия 
Худуоһунньуктарын союһун чилиэ-

нэ. Карпенко Анастасия Егоровна — 
СР доруобуйаҕа харыстабылын туй-

гуна, үлэ ветерана. Евстафьев Иван 
Егорович — Нам улууһун Сэбиэтин 
депутата, «Эт-Ас» ХЭТ директора. 
Евстафьев Роман Егорович — үр-

дүк байыаннай үөрэхтээх, куоракка 
крановщигынан үлэлиир. Егорова 
Анисия Егоровна — СР Росреестрын 
управлениетыгар кадр отделыгар 
эксперт специалиһа. Евстафьев Ни-

колай Егорович — «Намгазстрой» 
үлэһитэ.

Олох ыарахаттарын аахсыбак-

ка үлэлээн-хамсаан, дьон тэҥинэн 
олох олорон, ыал буолан, оҕолонон-
сиэннэнэн дьоллоох олоҕу олорбута 
дии саныыбыт. Эйэ, дьол, таптал ар-

гыстастын.
«Хатыҥ-Арыы нэһилиэгэ» МТ 

дьаһалтатын архыыбыттан

Мин эһэм Харлампьев Иннокентий Егорович 1926 сыл-

лаахха сэтинньи ый 6 күнүгэр Нам оройуонун Салбаҥ нэһи-

лиэгэр төрөөбүт. Хамаҕатта оскуолатыгар үөрэммит. Кини 
эдэр сааһыттан колхоз үлэтигэр буспут-хаппыт. 1944 сыл 
кулун тутар 15 күнүгэр ыҥырыы тутан дойдутуттан уот сэ-

риигэ аттаммыт. Забайкальскай байыаннай уокурукка 38121 
байыаннай чааска түбэспит. Бу чаас 579 стрелковай полк 17 
армия дьаһалыгар бэриллэн Монгольскай Народнай респуб-

лика территориятынан Маньчжурияҕа киирбиттэр. Япония 
кыраныыссата чугас буолан, чаастарын территориятыгар 
баар дзоттары харабыллаан бастакы бойобуой сорудахтары 
толорбуттара. Сахалар элбэх үһүлэр. Бастаан утаа бу дой-

ду айылҕата улаханнык салытыннарбыта. Сотору-сотору 
күүстээх буккуннар түһэн сордууллара. Таҥас-сап чараас, 
сайыҥҥылыы этэ. Сотору унньуктаах уһун бойобуой үөрэх-

тэр саҕаламмыттара.
Бойобуой суол ыарахан этэ. Ардыгар түүнүн-күнүн 

аахсыбакка 100 км сирдэринэн эргийэн, аанньа утуйбакка, 
аһаабакка, эстэн-быстан кэлэллэрэ. Үрүҥ гвардеецтар диэн 
ааттанар дьоппуон армиятын тобохторун эккирэтии, ыгыы 
ити курдук сындалҕаннаах, кутталлаах этэ. Үрүҥ гварде-

ецтар сотору-сотору тохтоон тоһуур оҥороллоро, сабыта 
түһэллэрэ, оччоҕо икки өттүттэн элбэх өлүү-сүтүү үксүүрэ. 
Биһиги эһэбит 579 стр. полк Линси, Чуфын, Люнян, Борзя 
диэн куораттары босхолооһуҥҥа кыттыбытын кэпсиирэ 
үһү. Сэрии ыар сылларын туһунан кини долгуйан, хараа-

стан, өрө көтөҕүллэн туран санаан, ахтан ааһара үһү. Кини 
үөрэхтээх буолан штабка писарынан сылдьыбыт. Младшай 
сержант званиелаах этэ. Японияны кытта сэрии 24 эрэ хонук 
барбыт. Японецтар кыайтараннар 1945 сыл балаҕан ыйын 2 
күнүгэр капитуляцияҕа илии баттаабыттар. 1945 сыл бала-

ҕан ыйын 3 күнэ Японияны Кыайыы күнүнэн биллэрилли-

бит. Кыайыы буолбут. 1950 сыл бэс ыйын 10 күнүгэр демоби-

лизацияланан дойдутугар эргиллибит. Дойдутугар эргиллэн 
кэлэн үлэ үөһүгэр, ол курдук, Райкомҥа инструктордаан, 
босхоломмут партком секретарынан, партийнай үлэлэргэ 
үлэлээбитэ. Кэргэннэнэн үс оҕоломмуттара. 1979 с. ыалдьан 
өлбүтэ. Кини сэриигэ ылбыт наҕараадатынан буолара «За 
Победу над Японией» мэтээл уонна кэнники юбилейнай мэ-

тээллэр «20 лет СА в ВОВ в 1941-1945 гг.», «30 лет СА в ВОВ 
в 1941-1945 гг.», «50 лет СА в ВОВ в 1941-1945 гг.».

Коля СТАРОСТИН, 
4-с кылаас, Хатыҥ-Арыы орто оскуолатын үөрэнээччитэ

АҔА КӨЛҮӨНЭ 
ТУҺУНАН СЫРДЫК 

ӨЙ-САНАА БИҺИЭХЭ 
ИҤЭР

СЭРИИНИ ЭТИНЭН-
ХААНЫНАН БИЛБИТЭ

Саҥа дьыл бырааһынньы-

гыттан ордук оҕо-аймах туох 
эрэ үчүгэйи, саҥаны-сонуну, 
үөрүүлээҕи күүтэр үгэстээх. 
Нам сэлиэнньэтигэр тулаайах, 
көрүүтэ–истиитэ суох, кыаммат-
түгэммэт оҕолорго анаммыт бы-

рааһынньыктааҕы акция үгэскэ 
кубулуйан сылын аайы  ыытыл-

лар. Ол курдук, араас тэрилтэ  
үлэһиттэрэ ыаллары кэрийэ 
сылдьан оҕолорго Саҥа дьыл-

лааҕы бэлэхтэри туттараллар. 
Быйыл  «Подари детям радость»  
акция чэрчитинэн,  Намнааҕы ба-

һаарынай чаас үлэһиттэрэ,  от-

деление командира, тэрилтэ идэ-

лээх союһун бэрэссэдээтэлэ Петр 
Дьячковскай, диспетчер Гераида 

Авксентьева, инспектор Михаил 
Оконешников олохтоох, уустук 
социальнай туруктаах икки ыал-

га: үс оҕолоох соҕотох ийэҕэ А.Н. 
Саввиноваҕа уонна элбэх оҕо-

лоох  Н.Р. Авксентьева, Ф.Я. Ка-

лугин  дьиэ кэргэттэригэр кэһии 
түҥэттилэр.  Оҕолор барах-

саттар күүппэтэх өттүлэрит-

тэн мөһөөччүк муҥунан  мин-

ньигэс бэлэхтэри, оонньуурда-

ры тутан,  үөрэн чаҕылыспыт 
харахтарын, ама, киһи туохха 
холуой!

« А й ы ы  к и һ и т э  а һ ы н ы-

гас, күн киһитэ көмүскэс» -  
х а р д а р ы т а  б о л ҕ о м т о л о о х 
буолуоҕуҥ. Саҥа дьылынан!

Лена НОГОВИЦЫНА

БЛИЦ - ЫЙЫТЫК
1) Ааһан эрэр 2015 сыл эйиэхэ туох умнуллубат 

түгэни бэлэхтээтэ?
2) Кэлэр 2016 сылтан тугу күүтэҕиний?

И.И. Неустроева, атыыЇыт солбуйааччыта:
- Далбар Хотун буоларым быһыытынан дьиэ кэр-

гэним чөл, доруобай туруктаах буолуута — ол мин 
ситиһиим. Уонна бэйэм дьүөгэлэрбин, бииргэ үөрэм-

мит оҕолорбун — Варя Аманатованы, Саинаны кытта 
быйыл эстрада 25 сылыгар улахан сыанаҕа  ылласпы-

тым улахан ситиһиим буолар. Кэлэр 2016 сылтан эл-

бэх үчүгэйи күүтэбин.

М.В. Кириллина, эдэр ийэ:
- Ааһан эрэр сыл миэхэ дьиэ бэлэхтээтэ. Улуус, 

сэлиэнньэ дьаһалталара, опека уонна попечительство 
органа дьиэ биэрбиттэрэ. Кэлэр сылга дьиэ кэргэммэр 
тапталы, оҕолорум дьоллоох, доруобай буолаллары-

гар, баҕа санаам барыта туоларын баҕарабын.
Бэлэмнээтэ Н. АНДРЕЕВА

Улуус баһылыга А.П. Атла-

сов 2015 с. Россияҕа Литерату-

ра, республикаҕа Предпринима-

тельство сылларын түмүктэрин 
билиһиннэрдэ уонна үүнэр 2016 
сыл Россияҕа Киинэ, республи-

каҕа Благоустройство, улуус-

ка И.Е. Винокуров сылларынан 
биллэриллибиттэринэн киэҥ 
далааһыннаах үлэ күүтүллэрин 
санатта. Республикаҕа ааспыт 
сылы түмүктүүр мунньахтарга 
Ил Дархан уонна правительство 
председателэ Нам улууһа үтүө 
ситиһиилэрдээхтэрин ахтан 
аһардылар.

Республика Ил Дарханыгар 
буолбут мунньахха, бастатан, 
сир сокуонугар (1 гектары босхо 
биэрии) уларытыыны сыыйа-ба-

айа киллэриини, бу сокуон 2017 
сылтан күүһүгэр киириини, рес-

публикаҕа биир чопчу улууска 
пилотнай бырайыагы киллэрэн 
үөрэтиини; иккиһинэн, феде-

ральнай суолларга олохтоммут 
тарифтары намтатыыны фе-

деральнай кииҥҥэ туруорсуу 

быһыытынан киллэрбиттэрин, 
мантан салгыы благоустройство-

ҕа республикаттан 400-чэ мөл. 
солк., федеральнай киинтэн 170 
мөл. солк. эбии көрүллүөхтээҕин 
(бу урут нэһилиэктэргэ 1-2-
лии мөл. солк. үллэриини та-

һынан), маны үллэриигэ нэ-

һилиэктэргэ тэҥ усулуобуйа 
олохтонуохтааҕын туһунан кэп-

сэтии буолла. 
*  *  *

Улуус нэһилиэктэригэр 
ОДьКХ тарифтара араастык ти-

эрдиллибиттэр, сорох нэһилиэк-

тэргэ чэпчэки, сорохторго ыара-

тыллан. Маны правительствоҕа 
балансированность суотугар 
толуйуунан тэҥнээн бэриллиэҕэ 
диэн быһаарбыттар. Кэлэр сыл-

га бюджетнэй тэрилтэлэргэ аут-

сорсинг боппуруостара салгыы 
үөрэтиллиэхтэрэ. 

*  *  *

Баһаары утарар өттүнэн 
оҕо садтара докумуоннарын 
кэмигэр тиксэрбиттэр, 3-4 ос-

куола баһаарынай чааһы кыт-

та сөбүлэһиннэриитэ суох 
бырааһынньыктарын номнуо 
ыыппыттар. Кулууптарга маас-

сабай мероприятиелары ыытыы-

га графиктарын тиксэрбиттэр, 
мантан салгыы тэрилтэлэринэн, 
учреждениеларынан бырааһын-

ньыктааҕы дьуһуурустуба олох-

тонуохтаах уонна хонтуруолла-

ныахтаах.
*  *  *

Пенсионнай у п р а в л е н и е 
иһитиннэрбитинэн олунньуга 
үлэлээбэт пенсионердарга пен-

сиялара 4% үрдүөхтээх, манна 
2015 с. үһүс, төрдүс кварталла-

рыгар пенсияҕа тахсыбыттар 
сайабылыанньа биэриэхтээх-

тэр, атыттарга автоматически 
ааҕыллыаҕа. Муус устарга со-

циальнай пенсиялар эбиллиэх-

тэрэ, үлэлиир пенсионердарга 
атырдьах ыйыгар бэрт кыратык 
үрдүөҕэ. Материнскай капитал 
кээмэйэ уруккутунан хаалар, 
453026 солк. тэҥнэһиэҕэ. 

Бэлиэтэннэ В. КАСЬЯНОВ

СЫЛ БҮТЭҺИК ПЛАНЕРКАТА

САҤА ДЬЫЛЛААҔЫ 
ҮӨРҮҮ КЭҺИИЛЭЭХ

Кыһыҥҥы тымныы үгэнигэр 
улууспут бары тэрилтэлэрэ уон-

на олох-дьаһах хаһаайыстыба-

тын салаатыгар үлэлиир «Нам-

коммунтеплоэнерго», управля-

ющай компаниялар, дьиэлэр-

гэ ититиини биэрии, хааччы-

йыы, температурнай режимы 
тутуһууга, саахала суох үлэлээ-

һиҥҥэ сокуонунан олохтоммут 
ирдэбиллэри  булгуччу толору-

уну эрэйэр кэм кэллэ.   
Бу күннэргэ тымныы таһыр-

дьа  -40, -50 кыраадыс, онтон да 
намтыы турар. Онон бары тэрил-

тэлэр салайааччылартан бука 
бары үлэһиттэригэр тиийэ объ-

ектарын үчүгэйдик көрөн-истэн, 

үлэни сөптөөхтүк хонтуруоллаан 
ыыталлара  ирдэниллэр.

Саахал, тоҥоруу тахсар тү-

гэнигэр административнай, хо-

луобунай, дисциплинарнай эп-

пиэтинэһи таһынан гражданскай 
эппиэтинэс эмиэ үөскүүр, ол эбэ-

тэр материальнай хоромньуну 
оҥоруу. Ол курдук, Российскай 
Федерация Гражданскай кодек-

сын 210 ыстатыйата олохтообу-

тунан бас билиини көрүү-истии 
сокуонунан, дуогабарынан атын 
олохтоммотох буоллаҕына бу 
бас билээччи бэйэтин эппиэти-

нэһэ. Итини таһынан тымныы 
климаттаах сиргэ олорорбуту-

нан, дьиҥэр, аан бастакытынан 

дьон, оҕо-уруу доруобуйатыгар, 
олоҕор  тымныыттан улахан кут-

тал суоһуур.
Итини санатан туран, улуус-

путугар кыһыҥҥы тымныы күн-

нэргэ, уһун өрөбүллэргэ бары 
тэрилтэлэр салайааччылара 
дьиэлэргэ, дьоҥҥо-сэргэҕэ,  тэ-

рилтэлэргэ сылааһы хааччый-

ары маҥнайгы сорук оҥостон 
бу тымныы күннэри этэҥҥэ 
аһараргытыгар баҕарабын. Са-

ҥа дьыл барыгытыгар үтүөнү-
сырдыгы, сылааһы эрэ аҕаллын!

Д.В. ПРОКОПЬЕВ,
Нам оройуонун прокурора, 

юстиция старшай  советнига                                                              

ОҔОЛОРУ ХАРЫСТЫАҔЫҤ!

КЫҺЫҤҤЫ ТЫМНЫЫ 
БАРЫБЫТЫТТАН СЭРЭҔИ ЭРЭЙЭР

Тымныы кыһын саамай күү-

түүлээх күннэрэ, Саҥа дьылы 
көрсүү барыбытыгар үтүө бэлэх 
буолан кэллэ. Уһун өрөбүллэр, 
каникул, ону тэҥэ халлаан тым-

ныыта үөрэппэтэҕинэ өссө ак-

тированнай күннэр – бэйэтэ ту-

һунан каникул эмиэ буолар. Бу 
күннэргэ детсад, оскуола дьоно 
дьиэҕэ бэйэлэрэ хаалар түгэннэ-

рэ эмиэ буолуон сөп. Республика 
сонуннарыттан араас киһи эрэ 
хомойор чахчылара тахса тура-

рын көрө-истэ сылдьабыт. Онон 
бары төрөппүттэргэ, эбэлэргэ, 
эһэлэргэ, кыра оҕолордоох дьоҥ-

ҥо уоттан, тымныыттан оҕолорго 
сэрэхтээх буолары сокуон ирди-

ирин санатабын.
Российскай Федерация Уго-

ловнай кодексын 125 ыстатыйа-

тыгар кыра сааһынан бэйэтин кө-

рүнэр кыаҕа суох киһини олоҕор 
эбэтэр доруобуйатыгар куттал-

лаах турукка төрөппүт, эбэтэр 
сокуонунан эппиэтинэстээх ки-

һи  хааллардаҕына накаастабыл 
миэрэтэ — 80 тыһыынчаҕа диэ-

ри ыстараап, эбэтэр 360 чааска 
диэри булгуччулаах үлэ, эбэ-

тэр 1 сылга диэри  көннөрүнэр, 
күһэлэҥ  үлэ, эбэтэр 3 ыйга диэ-

ри арест, 1 сылга диэри хаайыы. 
Эппиэтинэс сокуонунан улахан.  

Киһи аймах күндү баайа — 
оҕото. Сэрэҕэ суох буоллахха 

оҕо олоҕор куттал суоһуур, онно 
тиэрдибэккэ улахан дьон  көрө-
истэ, араҥаччылыы сылдьалла-

ра наада. 
Оҕолор өр кэтэспит Саҥа 

дьыллара кинилэргэ барыта 
үчүгэйи эрэ аҕаллын, минньигэс 
кэһиилэри, утренниктары, онтон 
төрөппүттэргэ  барыта үчүгэй 
эрэ түбүктэри уонна сэрэхтээх 
буолары умнумаҥ. 

Бука барыгытын кэлэн иһэр 
Саҥа дьылынан эҕэрдэлиибин!

Г.Н. ОХЛОПКОВА,
Нам оройуонун прокурорун 

солбуйааччы юстиция 
советнига                               

Нам улууһугар 2015 сыл түмүгүнэн 23 баһаар тахсыбыт, 2 киһи 
өлүктээх 1 киһи эмсэҕэлээһиннээх.

Ааспыт сылы кытта тэҥниир буоллахха 2014 сылга 29 баһаар 
бэлиэтэммит, киһи өллөөһүнэ уонна эмсэҕэлээһин суох.

Баһаар сүрүн биричиинэлэринэн буолаллар: уоту сэрэҕэ суох 
туттуу, оһоҕу оттууга быраабылалары тутуспат буолуу, электри-

чество ситимигэр холбоммут электроприбордары көрүүтэ суох ха-

алларыы уонна оҕолору дьиэҕэ бэйэлэрин эрэ улахан киһитэ суох 
хаалларааһын! Бу олус улахан кутталы үөскэтиэн сөп!

Бары Саҥа дьыллааҕы бырааһынньыкпытын этэҥҥэ көрсөрбүт 
туһугар: уоттаах-күөстээх Саҥа дьыллааҕы харыйабыт истиэнэт-

тэн 1 миэтэрэ тэйиччи туруохтаах, гирляндабыт күүһэ 25 Вт улахан 
буолуо суохтаах, баатанан уонна да атын түргэнник умайар маты-

рыйаалларынан елкаҕытын бүрүйүмэҥ!
Фейерверктары сертификаттаах, атыылыыр бырааптаах маҕа-

һыыннартан атыылаһаргыт наадалаах!
Ааһан эрэр 2015 сылбытын этэҥҥэ атаарыаҕыҥ, кэлэр 2016 сыл-

быт быһылаана суох буоллун!
Намнааҕы баһаары утары охсуһар сулууспа этэрээтэ

С 20 декабря 2015 года по 10 января 2016 года на территории 
Намского района проводятся пожарно-профилактические меропри-

ятия на объектах жилого сектора, а также совместные межведом-

ственные проверки мест проживания социально неадаптированных 
группы населения.

28 декабря 2015 года работники пожарно-спасательного гарнизона 
участвовали в акции «Подари детям радость». Поздравили детей и 
их родителей с наступающими новогодними праздниками, детям по-

дарили подарки и напомнили по каким телефонным номерам нужно 
звонить при возникновении пожара.      

Председатель профсоюза, командир отделения ПЧ №1 по охране 
с.Намцы Дьячковский П.П., инструктор противопожарной профилак-

тики по Намскому району Оконешников М.М., диспетчер ПЧ №1 по 
охране с.Намцы Авксентьева Г.И.

И.В.Колпашников, 
Начальник ОГПС РС(Я) №23 по МО «Намский улус»

*  *  *

СЫЛ БҮТЭҺИК СЕССИЯТА

Прокуратура иһитиннэрэр

«01» сэрэтэр

УОТ-КҮӨС 
СЭРЭҔИ СӨБҮЛҮҮР

Киһи — киһиэхэ

Ахсынньы 29 күнүгэр Нам 
улууһун депутаттара ааһан 
эрэр 2015 сыл бүтэһик сесси-

ятыгар мустан «Нам улууһа» 
МТ 2016 сыллаах бюджетын 
сэргэ 2015 с. кулун тутар 19 
күнүгэр ылыллыбыт «Улуус 
бюджетын тутулун уонна то-

лоруллуутун туһунан» бала-

һыанньаҕа уонна «Нам улуу-

һа» МТ 2015 сыллаах бюджет 
туһунан быһаарыыга эбии-

лэри уонна уларытыылары 
киллэрии, «Нам улууһа» МТ 
Устаабыгар уларытыылары 
киллэрии,  «Намкоммунте-

плоэнерго» ААУо арендаҕа 
иэһин сотуу уонна төлөөһүнүн 
реструктуризациялааһын, 
«Бэс Чагда» диэн ураты ха-

рыстанар сири Нам улууһун 
с и р и г э р - у о т у г а р  т э р и й и и , 
«Нам улууһун Күн күбэй ийэ-

тэ» уонна «Нам улууһун Ытык 
аҕата» диэн түөскэ анньыллар 
бочуоттааһын Бэлиэлэрин 
балаһыанньаларын бигэргэ-

тии туһунан боппуруостары 
көрдүлэр.

Улуус депутаттара быһаар-

быттарынан «Нам улууһа» МТ 
2016 сыллаах бюджетын до-

хуоттаах чааһа 2420855301,00 
солкуобай, о.и. нолуоктартан 

уонна нолуогу таһынан доху-

от киириитэ 114123290,00 солк. 
буолуохтаах, төннөрүллүбэт 
үп киириитэ 2306732011,00 
солк.  тэҥнэһиэҕэ, о .и.  Саха 
республикатын государствен-

най бюджетыттан кэлэр бюд-

жеттар икки ардыларынаа-

ҕы трансфертар суумалара 
2279902790,00 солк. буолуоҕа. 

Олохтоох бюджет ороску-

оттуур чааһын уопсай кээмэйэ 
2412855301 солк. быһылынна. 
Онон улуус бюджетын сыл-

лааҕы ороскуота дохуоттан 8 
мөл. солкуобайынан аччыгый 
буолуоҕа диэн быһаарылынна.

«Нам улууһа» МТ публич-

най нормативнай эбэһээтэлис-

тибэлэрин (иэс-күүс, гаранти-

ялар, кредиттэр) төлөһүү уоп-

сай кээмэйэ 29718309,11 сол-

куобайынан бигэргэтилиннэ. 
Муниципальнай суол фон-

датыгар көрүллэр үп суумата 
10115180,00 солк. быһылынна. 
Улуус баһылыгын резервнэй 
фондатыгар кэлэр 2016 сыл-

га 2000000,00 солк. көрүлүннэ.
 2016 сылга муниципальнай 

иэһи төлөөһүҥҥэ ороскуот му-

ҥутуур кээмэйэ 14089202,36 
солкуобайынан быһылынна.

И. ИВАНОВ

ЭҔЭРДЭЛИИБИТ!
Сылы түмүктүүр тэрээ-

һиҥҥэ республика Ил Дарха-

на Егор Борисов «Быйаҥ» ХЭО 
директора, улуус депутата 
Руслан Егорович Окороковка 
«Саха республикатын норуотун 
хаһаайыстыбатын үтүөлээх 
үлэһитэ» үрдүк аат бэлиэтин 
туттарда. 

Кулун тутар 11 күнүгэр Лен-

скэй нэһилиэккэ «Обеспечение 
жильем детей сирот и детей, 
оставшихся без попечения ро-

дителей» диэн республикатааҕы 
программа чэрчитинэн тутул-

лубут 15 квартиралаах дьиэт-

тэн тулаайах оҕолор квартира 
күлүүһүн туппуттара.

*  *  *

Бэс ыйын 29 күнүгэр Улуу 
Кыайыы 70 сылынан, 1942 сыл-

лаах улахан хомуурга Аҕа дой-

ду көмүскэлигэр борохуотунан 
аттаммыттарга анаан, Хатыҥ-
Арыы нэһилиэгин дьаһалтатын, 
олохтоохторун, үлэ, тыыл вете-

раннарын көҕүлээһининэн Тул-

лук Аартыгар «Мэҥэ таас» өйдө-

бүнньүк туруоруллубута.

*  *  *

Хамаҕатта нэһилиэгэр А.С. 
Жирков салайааччылаах «Саҥа 

сүүрээн» бааһынай хаһаайыс-

тыба гранынан оҕуруот аһын 
харайар 353 кв.м. хранилище 
туттубута.

*  *  *

Балаҕан ыйын 22 күнүгэр 2 
Хомустаах Сэргэлээҕэр хочуолу-

най үөрүүлээх быһыыга-майгыга 
аһыллыбыта. Хочуолунайга 
3,75мВТ кыамталаах модуль-

най хочуолунайы Барнаултан 
монтажниктар бөлөхтөрө кэлэн 
таҥмыттара.

*  *  *

Балаҕан ыйын 26 күнүгэр 1 
Хомустаахха часовня тутул-

лан бүппүтэ. Өрдөөҕүтэ ол сир-

гэ, күн уотугар кылбайа, ыра-

ахтан сандаара 
күлүмнүүр ку-

поллардаах Кы-

һыл Сыырдааҕы 
П о к р о в с к а й 
таҥара дьиэ-

тэ дьону-сэр-

г э н и  ы ҥ ы р а -
угуйа турбута. 
Бу тутуу 1962 
сыл сааһыгар 
баһаарга был-

дьанан, күл-көмөр буолбута. 

*  *  *

Алтынньы 2 күнүгэр, Улуу 
Кыайыы 70 сылынан, сэриигэ 
кыттыбыт биир дойдулаахта-

рыгар анаан Партизан нэһилиэ-

гэр «Эйэ былааҕа» диэн сквер 
оҥоруута бүтэн, олохтоохтор 
үөрэ-көтө бэлиэтээбиттэрэ.

*  *  *

Нам селотугар Даадар учаа-

стагар, биллиилээх поэт Николай 
Рыкунов «Дьахталларга» диэн 
айымньытынан  сквер туорул-

лубута.
*  *  *

Аппааныга «Тыа сирин олох-

тоохторун дьиэнэн хааччыйыы» 
диэн пилотнай программанан 28 
квартиралаах дьиэ тутуллубута.

*  *  *

Үөдэй нэһилиэгэр «Хаарбах 
дьиэлээхтэри көһөрүү» програм-

манан 6 квартиралаах, толору 
хааччыллыылаах, икки этээс-

тээх таас дьиэ тутуллан хаһаа-

йыттар күлүүс туппуттара.

*  *  *

Граф Биэрэгэр «Үтүө дьыа-

ла» чэрчитинэн 50 миэстэлэ-

эх таас оҕо саадын тутуу үлэтэ 
бүттэ. Нам улууһугар «легкие 
стальные конструкции» диэн 
саҥа технологиянан тутуллубут 
бастакы объект буолар. Дьиэ 
үрдүнээҕи сабыытын, кровля-

тын, кырыыса атахтарын бу тех-

нологиянан оҥордулар. 
*  *  *

«Озернай» кварталга 10 кВт 
күүрүүлээх 6 км 600 м-лээх уот 
ситимэ тардылынна.

*  *  *

Ахсынньы 25 күнүгэр И.Е. 
Винокуров аатынан Намнаа-

ҕы педагогическай колледжка 
8,5 миэтэрэ үрдүктээх, 803,99 
(914,02) м2 иэннээх спорт саалата 
тутуллан үлэҕэ киирдэ.

*  *  *

Партизан нэһилиэгэр учу-

уталлар, үөрэнээччилэр, олох-

тоохтор өр кэтэспит, киэҥ-куоҥ, 
сырдык, сылаас, 165 миэстэлээх 
саҥа таас оскуолалара үөрүү-

лээх быһыыга-майгыга аһы-

лынна.

*  *  *

1 Хомустаах нэһилиэгэр РФ 
«Модернизация» программа-

тынан 70 миэстэлээх оҕо саада 
тутуллан бүттэ. Тэрилин таҥа 
сылдьаллар.

*  *  *

Ахсынньы 28 күнүгэр улуус 
киинигэр«Мои документы» диэн 
киин дьон-норуот туһугар ту-

туллан үлэҕэ миирдэ. 

С. АРГУНОВ

2015 СЫЛ ТУТУУЛАРА

 (Интервью) 
Ааспыт нэдиэлэ (ахсынньы 

7-13 кк.) биЇиги оройуомму-
тугар ўєрўў-кєтўў аргыстаах, 
кыайыы кєтєллєєх тўгэннэ-
ри бэлэхтээн ааста. Ол курдук 
Е.А. Кутукова салайааччылаах 
«НьургуЇун» хор Майаҕа тиий-
эн хордар кєрўўлэригэр Гран-
при ўрдўк ааты ылла, Алексей 
Кривогорницын режиссердаах 
норуодунай театрбыт Чурап-
чыга эмиэ Гран-прины ситистэ, 
Алла уонна Петр Максимовтар 
республикатааҕы бастыґ дьиэ 
кэргэттэр фестивалларыгар 
«Эдэр ыал — 2015» ааты ылан 
инники кўєґґэ таҕыстылар, 
Кэскил Баишевпыт «Үрдэл» 
музыкальнай национальнай 
бириэмийэ быйылгы кыайыы-
лааҕынан буолла. Ити курдук 
тумус туттар биир дойдулаах-
тарбыт дьоЇун ситиЇиилэринэн 
Эґсиэлибит хочотун аар саарга 
аатыртылар. 

*   *   *

Олор истэригэр Марта Ма-

карова — айылҕаттан айдары-

ылаах, кэскиллээх парикма-

хер, визажист кыыспыт, Үөһээ 
Бүлүүгэ тиийэн республика-

тааҕы парикмахердар күрэхтэ-

ригэр, саҥа саҕалааччыларга, 
Гран-при хаһаайкатынан буол-

ла. Уран тарбахтаах, элэккэй 
майгылаах баттах оҥорооччуга 
ааспыт тэрээһин туһунан си-

һилии билсээри дьиэтигэр ти-

ийдим.
Корр.: Марта, күрэхтэһии 

буоларын туһунан хантан ис-
тэн, ким сирдээн Үөһээ Бүлүү 
курдук ыраах сытар оройуоҥҥа 
тиийэн кытынныҥ?

М.М.: Үөһээ Бүлүүттэн бал-

тым соһуччу эрийэн: «Күрэхтэ-

һии буолар, кэлэҥҥин кытын», 
- диэн ыҥырбыта. Сонно тута 
туох баар туттар тэрилбин, мо-

делларым таҥаһын кыбынан 
баран, өмүрэх курдук, айаҥҥа 
туруммутум. Ол тухары хан-

нык түһүмэхтэр баалларын, 
күрэхтэһии балаһыанньатын да 
билбэппин. Тиийэн баран модел-

ларбын көрдүү сатаан улахан 
эрэйи көрүстүм, түмүгэр, ыкса-

ан, үөрэнэ сылдьар оскуола оҕо-

лорун көрдөһөн кытыннардым. 
Маҥнайгы күн бастакы аҥа-

рыгар күрэх балаһыанньатын 
кытта билиһиннэрдилэр: ирдэ-

биллэрэ, быраабылалара диэн 

туох да омуннаах эбит. Хата, 
ханнык техниканан, хайдах 
быһыылаахтык үлэлиирбитин 
быһааран, көрдөрөн биэрдилэр. 
Күн иккис аҥарыгар «моделлар-

гытын аҕалан үөрэнээриҥ» ди-

эбиттэрин, моделларым оскуо-

лаҕа үөрэнэ сылдьалларынан 
сатаан кыттыспатым. Сарсыар-

да тиийбитим күрэхтэһиэхтээх 
кыргыттарым бары барытын 
билбиттэр, наһаа үчүгэйдик 

кырыйар буолбуттар. Санаам 
түһэн бачча кэлэн баран саатар 
биир кумааҕылаах барар ини-

бин дии санаабытым. Соһуйа 
истибитим диэн — уол баттаҕын 
«Хайер тату» (ойуулаан кырый-

ыы) ньыманан оҥорор үһүбүт. 
Ол ньыманы мин инники тутту-

батах эбиппин. 
Дьэ, бэйэм Үөһээ Бүлүүттэн 

чугас Кэнтик диэн бөһүөлэктэн 
төрүттээх буоламмын, дьом-

мун — аҕабын, бырааттарым 
оҕолорун кырыйан сордорун 
сордоон син илиибин үөрэттим, 
үөрэх чааһын кэнниттэн аны 
модель кыргыттарбын ыҥыран 
дьарыктанным. Күрэхтэһэр 
күммэр сарсыарда 9 чаастан 
саҕалаан киэһэ 7-ҕэ диэри уу 
испэккэ, аһаабакка атахпар 
туран үлэлээтим. Аны хас би-

ирдии үлэни 45 мүнүүтэ иһи-

гэр ситэриэхтээххин. Ол тур-

даххына телевидение кэлэн 
интервью ыла сатыыр, кө-

рөөччүлэр ыһыытыыллар-
хаһыытыыллар, инники ман-

нык тэрээһиннэргэ кыттыбатах 
буоламмын олус долгуйбутум. 
Туох баар ирдэбиллэри, быраа-

былалары тутуһан, хата, чопчу 
бириэмэтигэр бүттүм. 

Наҕараадалааһын кэмигэр 
«мужской стрижкаҕа» хоп-

пуппун иһиттим, биир кып-
кыракый кумааҕы оҕотун тут-

тарбыттара. Онтон устунан кү-

рэхтэһии сүрүн кыайыылаах-

тарын миэстэнэн сыымайдаан 
ааттаталаан бардылар. 3, 2, 1 
миэстэ хаһаайыннарын булбут-

тарын истэн миэстэлэспэтэхпин 
диэн хомойо санаатым, онтон 
Гран-при диэбиттэригэр уйабар 
уу киирэн ылла, Макарова кы-

айда диэбиттэригэр долгуйам-

мын олох да сүрэҕим тура сыста. 
Уопсайынан, маннык күрэх-

тэргэ толлон турбакка, кыттан 
иһиэххэ наада эбит диэн санаа-

ҕа кэллим.  Бэйэҥ күүскүнэн, 
баҕаҕынан киирсибэтэххинэ, 
ким да эйигин өрө таһаарбат. 
Бэйэҕэр эрэ эрэниэхтээххин.

Корр.: Дьүүллүүр сүбэ са-
стаабын кытары билиһиннэр 
эрэ. Үлэҕитин ким сыаналаата? 

М.М.: Уопсайа 5 буолан сы-

аналаатылар. Иккитэ куорат 

бэрэстэбиитэллэрэ: Р.И. Дми-

триева, 7 №-дээх професси-

ональнай лицей маастара; М. 
Ушницкая, республикатааҕы 
парикмахердар күрэхтэрин хас 
эмэ төгүллээх кыайыылааҕа. 
Өссө биир дьүүллүүр сүбэ чили-

энэ Санкт-Петербурга «Ленские 
берега» парикмахердар күрэх-

тэригэр бастаабыт уонна икки 
Үөһээ Бүлүү кырдьаҕас уопут-

таах парикмахердара. 
Корр.: Парикмахер идэтин 

хайдах баһылаабыккыный?
М.М.: 2010 сыллаахха бэйэ-

бин парикмахер быһыытынан 
холонон көрөөрүбүн дьиэнэн 
сылдьан прическа, макияж 
оҥорор буолбутум. Оччолорго 
үөрэҕэ суох этим. Онтон дьарык-

таах буолуу киинигэр баттах 
кырыйарга, макияж оҥорорго 
үөрэнээри үөрэххэ киирбитим. 
Түөрт ый устата үөрэнэн, идэ 
ылан билигин дьон тас сэбэрэтин 
тупсарар эйгэҕэ үлэлии-хамсыы 

сылдьабын. Үлэбин олус сөбү-

лүүбүн, бэйэм суолбун булунан 
дьэ дуоһуйдум. Күрэх түмүгү-

нэн Дьокуускай куоракка Р.И. 
Дмитриеваҕа үөрэнэр сертифи-

катынан наҕараадаланным. Ол 
миэхэ улахан ситиһии. Бүгүҥҥү 
күҥҥэ аныгы муода ирдэбили-

гэр эппиэттэһэр таһымнаах па-

рикмахер үөрэҕин баһыйар эл-

бэх харчыны эрэйэр (40-80 тыһ.). 
Миэхэ буоллаҕына итинник кы-

ах буор-босхо бэриллибититтэн 

олуһун астынным уонна үөрдүм.
*  *  *

Олоххо бэйэ суолун булунар 
уустуктардаах. Улахан сыра-

ны, сүүрүүнү-көтүүнү эрэйэр. 
Мартаҕа да, биэс оҕо амарах 
ийэтигэр, улахан дьиэ кэргэн 
бастыҥ хаһаайкатыгар, ити си-

тиһии холкутук бэриллибэтэҕэ: 
өр сылларга араас хайысхаҕа 
холонон, үлэ ыараханын этинэн-
хаанынан билбитэ. Саҥа дьыл 
кэнниттэн Мартабыт республи-

ка биир киэн туттар лицейигэр 
билиитин хаҥатан, профессио-

нал быһыытынан сайдан Эҥсиэ-

ли хочотун дьонун-сэргэтин тас 
сэбэрэтин тупсарыы алыптаах 
эйгэтигэр үлэтин салгыаҕа. 

 Эҥсиэли уран тарбахта-

ах кыыһын, Мартаны, рес-

публикатааҕы парикмахер-

дар күрэхтэрин кыайыылааҕа 
буолбуккунан эҕэрдэлиибин 
уонна саҥа 2016 сыл элбэх си-

тиһиини аҕалан профессионал 
быһыытынан таһымыҥ хас эмэ 
бүк үрдээтин, сыралаах үлэҕэр 
дьиэ кэргэниҥ бигэ тирэх буолан 
куруутун өйүү турдуннар диэн 
баҕа санаа бастыҥын, үтүө санаа 
үтүмэнин тиэрдэбин!

Кэпсэттэ Н. АНДРЕЕВА

Киэн туттар дьоммут — биир дойдулаахтарбыт

КЭСКИЛЛЭЭХ ПАРИКМАХЕР

1) Ааһан эрэр 2015 сыл эй-
иэхэ туох умнуллубат түгэни 
бэлэхтээтэ?

2) Кэлэр 2016 сылтан тугу 
күүтэҕиний?

Д.О. Стручкова, атыыЇыт:
- Саҥа дьиэлэн-

ним. Кэлэр сыл «висо-

коснай» дииллэр дии. 
Ол онтон киһи тугу 
күүтүөн сөбө эбитэ 
буолла? (Күлэр) Бал-

тым этэҥҥэ үөрэҕин 
бүтэрэрин баҕарабын.

М.Д. Кокарева, ЗАГС управ-
лениетын салайааччыта:

- Былырыын Саха сирин 
норуоттарын 6-с спортивнай 
оонньууларынан сибээстээн би-

һиги оройуоммутугар араас ту-

туу ыытыллыбыта. Быйыл ха-

һааҥҥытааҕар да тутуу, спорт, 
культура, о.д.а. эйгэлэргэ сүҥкэн 

ситиһиилэннибит. 
Кэлэр сыл тупса-

рыы сылынан биллэ-

риллибитинэн өссө 
да улууспут үүнүө-
сайдыа диэн эрэнэ-

бин. Биһиэхэ граж-

данскай турук аакталарын су-

руйар государственнай болно-

муочуйалаах 18 нэһилиэк баар. 
Олортон кэккэ нэһилиэктэр 
— Хамаҕатта, 1 Хомустаах, Мо-

дут, Хатыҥ-Арыы, Хатырык — 
көрдөрүүлэрин сылтан сыл туп-

саран иһэллэр, ол курдук оҕо да 
төрөөһүнэ элбэх, киһи да өлүүтэ 
аччыыр. Ити уопсай олох таһы-

мын көрдөрөр дии саныыбын. 
Тоҕо диэтэр демографическай 
көрдөрүү тупсар  буоллаҕына, ол 
аата бу нэһилиэккэ олох-дьаһах 
үчүгэй, эдэр ыал олохсуйар, 
дьон-аймах олоххо эрэллээх.

БЛИЦ - ЫЙЫТЫК

ОРОҺООСПО: ХАННА УОННА 
ХАЙДАХ БЭЛИЭТИИЛЛЭРИЙ?

ОроЇооспо – христианскай 
итэҕэллээх дьон саамай тута-
ах уонна ытыктыыр быраа-
Їынньыктара буолар. Бу киэЇэ 
христианнар таґараны кыт-
та кєрсўЇўў чугаЇаабытын, 
сарсыныгар Иисус Христос 
тєрўєхтээҕин (Рождество – 
тєрєєЇўн) саныыллар. Арҕаа 
христианнар ахсынньы 25, 
илиннэр тохсунньу 7 кўннэ-
ригэр бэлиэтииллэр. Европей-
скай уонна атын да дойдуларга 
ОроЇооспотооҕу каникулла-
ра – оҕолор уонна улахан дьон 
уоппускалара ахсынньы 24-
25-тэн саґа ўўнэр дьыл баста-
кы кўннэригэр диэри буолар. 
ОроЇооспону аан дойдуга бэ-
лиэтиир буоланнар, тус-туспа 
ўгэстээхтэр.

Вифлеем (Израиль)
Израиль кыраныыссаты-

гар баар кыракый, Иисус Хри-

стос төрөөбүт куората. Бу си-

бэтиэй сиргэ католическай 
уонна православнай үгэһинэн 
Ороһооспону иккитэ бэлиэти-

иллэр. Израиль Назарет, Иеру-

салим уонна да атын куоратта-

рыгар ахсынньы 25-тэн тохсун-

ньу 7-гэр диэри ороһооспотооҕу 
сулууспа ааһар. Вифлеем киин 
болуоссатыгар Быыһааччы тө-

рөөбүт кэмин уонна миэстэтин 
туоһулуур вифлеемскэй сулус 
төбөлөөх уһун остуолбаны ту-

руораллар. Таҥара дьиэтин ат-

тыгар оркестр оонньуур. Хас да 
аҕабыт араас омук тылынан мэ-

лииппэ ааҕаллар. Таҥара дьиэ-

тин тула хас эмэ тыһыынчанан 
киһи мустар.

Австрия
Манна Ороһооспо буолуон 

биир ый инниттэн бырааһын-

ньык тыына биллэр. Араас 
ороһооспотооҕу атыы-кутуу 
маҕаһыыннара үлэлэрин саҕа-

лыыллар, дьиэлэргэ ороһооспо-

тооҕу венок ыйыыллар. Шоко-

лад уонна буспут ас бэлэхтэһэл-

лэр. Харыйаларын бэчиэнньэ-

нэн, көмүс фольгалаах грецкэй 
эриэхэнэн киэргэтэллэр.

Англия
Великобританияҕа Ороһоос-

по дьиҥнээх дьиэ кэргэн быраа-

һынньыга. Бу күн бары төрөп-

пүттэрин кытта дьиэлэригэр 
мустаннар бэйэ-бэйэлэригэр 
бэлэх бэрсэллэр, дьиэ кэргэ-

нинэн түспүт хаартыскаларын 
мустан олорон көрөллөр. Үгэс 
буолбут бүлүүдэлэрэ: индейка, 
пудинг уонна бырааһынньык-

тааҕы бөрүөк. Уонна бу күн чэй 
уонна бренди эрэ иһэллэр.

Болгария
Ороһооспону манна «Коле-

да» диэн ааттыыллар. Ахсын-

ньы 25 күнэ үүнүүтэ Дядо Ко-

леда диэн үтүө санаалаах эһээ 
бэлэх бөҕөнү аҕалар. Эмиэ бу 
кэмҥэ «коледуване» ыытыллар, 
ол эбэтэр национальнай таҥас-

таах эдэр уонна 12 саастарыттан 
үөһэ уолаттар «коледа» ырыа-

ларын ыллыыллар. Болгардар 
Ороһооспону, төһө кыаллары-

нан, дьиэ кэргэттэрин, чугас 
дьоннорун кытта бэлиэтии са-

тыыллар эбит.
Германия

Германияҕа «сыл бэһис кэмэ» 
диэн ааттаах Ороһооспо быраа-

һынньыга, былыргы үгэһинэн, 
11-с ый 11 чыыһылатыгар 11 
чаас 11 мүнүүтэҕэ саҕаланар 
эбит. Болуоссаттарга улахан 
дьаарбаҥкалар ыытыллаллар. 
Бэйэ-бэйэлэригэр ороһооспо-

тооҕу сулуһу бэлэхтэһэллэр. 
Остуолга буспут кус эбэтэр хаас 
уураллар.

Греция
Греция православнай дой-

ду эрээри, Ороһооспону Арҕаа 
дойдуну кытта бииргэ, ол эбэтэр 
ахсынньы 25 күнүгэр бэлиэтиир. 
Хас дьиэ аайы дьиэ кэргэнинэн 
мустан бырааһынньыктыыллар. 
Үгэс быһыытынан, остуоллары-

гар фрукта, оҕуруот аһа, бус-

пут индейка уураллар. Оттон 
Касторьеҕа Рагуцарь кыһыҥҥы 
карнавала буолар.

Дания
Манна бырааһынньык буо-

луо икки ый инниттэн бэлэмнэ-

нии саҕаланар. Сэтинньи бас-

такы бээтинсэтигэр бастакы 
ороһооспотооҕу пиво оҥорон 
таһаараллар эбит. Ол күнтэн 
ыла маҕаһыыннар уонна рынок-

тар араас бырааһынньыктааҕы 
атрибутиканан, хойуу харыйа-

ларынан, бэстэринэн, кипари-

старынан туолаллар. Датчаннар 
Ороһооспону уһун сылы быһа 
көрсүбэтэх доҕотторун, аймах-

тарын кытта бэлиэтииллэр эбит.
Исландия

Бырааһынньык саҕана ис-

ландецтар куруппааскыны 

астыыллар. Оҕолорго Тымныы 
Моруос оҕонньор эрэ буолбак-

ка, 13 полутролль эмиэ кэһии 
аҕалаллар эбит. Ороһооспо буо-

луон иннинэ түүн туох баар те-

левизионнай программалар тох-

тууллар, радио нөҥүө Таҥара 
дьиэтин мессата ыраахха ды-

лы иһиллэр. Дьиэ кэргэнинэн 
Таҥара дьиэтигэр сылдьан кэ-

лэн баран, бары остуолга оло-

роллор. Миндалина кистэммит 
ристээх пудинг сииллэр. Ол 
эриэхэни булбут киһиэхэ бэлэх 
биэрэллэр.

Испания
Испания Ороһооспото – саа-

май көрдөөх-нардаах, бэһиэлэй. 
Мадрид, Барселона уонна да 
атын куораттар киин уулусса-

лара ахсынньы 25 күнүгэр наци-

ональнай көстүүмнээх дьонунан 
туолар. Ороһооспотооҕу мес-

са саҕаланыан иннинэ Таҥара 
дьиэтин киин ааныгар му-

стан, илии-илииттэн тутуһан 
үҥкүүлүүллэр. Испанецтар 
бырааһынньыгы рестораҥҥа 
доҕотторун, аймахтарын кыт-

та мустан остуол тула олорон 
атаараллар. Тохсунньу 6 күнэ – 
сүрүн бырааһынньыктара эбит, 
бүлүүдэлэрэ – мүөттээх эриэхэ 
уонна бөрүөк.

Италия
Ороһооспо уонна Саҥа дьыл 

– итальянецтар саамай амтан-

наах бырааһынньыктара. Ити 
кэмнэргэ бары дьиэ кэргэнинэн 
мусталлар. Ороһооспотооҕу ме-

нюлара: мииннээх бэлимиэн, 
фаршированнай эт, минньи-

гэс буулка, миланскай кулич, 
дзампоне, сибиинньэ халбаһыта 
уонна чечевица. Сэтинньи бү-

түүтэ бэйэлэрэ оҥорбут су-

венирдарын маҕаһыыннара 
аһыллаллар. Италияҕа били-

гин даҕаны, урукку үгэһинэн, 
түннүктэриттэн эргэ малларын 
быраҕаллар эбит, ол аата ааһан 
эрэр сыл аҕалбыт туох баар 
куһаҕаннарын кытта арахсал-

лар.
Польша

Манна эмиэ дьиэ кэргэн бы-

рааһынньыгын быһыытынан 
ааҕыллар. Харыйаны киэргэ-

тэллэр, балыктан бүлүүдэлэри 
астыыллар. Уонна ахсынньы 
25-26 күннэригэр доҕотторун 
ыалдьыттаталлар.

Франция
Французтар Ороһооспо кэ-

мигэр дьиэлэригэр эбэтэр ресто-

раҥҥа доҕотторун кытта мустан 
бырааһынньыктыыллар. Үгэс 
буолбут бүлүүдэлэрэ: ыыһам-

мыт мүһэ, кус-хаас, салаат, бус-

пут бурдук аһа, фрукта, кэмпи-

эт уонна вино. Регионнарынан 
менюлара уратылаһыан сөп. 
Французтар харыйаны киэргэтэ 
үөрэммэтэх буолан, дьиэлэрин 
ааныгар табыллыыны аҕалар 
омела лабаатын ыйыыллар уон-

на дьиэлэригэр бүттүү сибэкки-

ни уураллар. Тохсунньу 1-6 диэ-

ри «Пиры Дураков» ыытыллар.
АХШ

Американецтар Ороһооспоҕо 
элбэх ахсааннаах бэлэх биэрэл-

лэр да, туталлар да эбит. Ону ха-

рыйа анныгар уураллар. Оҕолор 
ол бэлэхтэн ураты, Санта-Клау-

стан күүтүллүбэтэх эмиэ бэлэх 
туталлар эбит. Америка дьоҕус 
куораттарыгар бэйэ-бэйэлэри-

гэр ыалдьыттыыллар, бииргэ 
ороһооспотооҕу ырыа ыллыыл-

лар. АХШ-гар банк буоллун, ма-

ҕаһыын буоллун, фирма буол-

лун, бары сабыллаллар. Бары 
сынньаналлар уонна телевизор-

га «Щелкунчик» уонна «Кыһыл 
Бэргэһэчээн» көрөллөр эбит.

Аргентина
Аргентинаҕа эмиэ дьиэ кэр-

гэнинэн бырааһынньыктыыл-

лар. Киэһэ 10 чааска бары бы-

рааһынньыктааҕы остуол тула 
олороллор, онтон түүн 12 чаас-

ка сидр эбэтэр шипучка үөрүү-

лээхтик аһаллар. 24-кэ күн 
аҥара үлэлииллэр, 25-кэ бары 
маҕаһыыннар, киоскалар, кулу-

уптар, баардар уонна ресторан-

нар сабыллаллар.
Бразилия

Манна 35 кыраадыс итиигэ 
Ороһооспону бэлиэтииллэр. Ол 
иһин олохтоохтор харыйаны 
баата көппөҕүттэн эбэтэр искус-

ственнай хаартан киэргэтэллэр. 
Католическай Таҥара дьиэлэ-

ригэр ороһооспотооҕу месса буо-

лар, «Бөтүүк Мессата» диэн аат-

тыыллар эбит, ол эбэтэр бэйэтин 
ыһыытынан-хаһыытынан оро-

һооспотооҕу сарсыарданы бил-

лэрэр. Бразилецтар бырааһын-

ньыгы уулуссаҕа ылалларын 
сөбүлүүллэр эбит — күүлэй, 
ырыа-тойук – ороһооспотооҕу 
тыын. Бразильскай Тымныы 
Моруос оҕонньору Пай Натал 
диэн ааттыыллар. Кыһыл зипун, 
халпаак уонна маҥан бытык. 
Былыргынан, ыраах Гренлан-

дияттан кэлэр диэн эбит.
Армения
Армяннар, украинецтар 

курдук, Христос төрөөбүт күнүн 
тохсунньу 6 күнүгэр бэлиэтиил-

лэр. Бу күн Таҥара дьиэтигэр 
итэҕэйээччилэр ыллыыллар, 
чүмэчи уматаллар уонна дьи-

элэригэр илдьэ бараллар. Ар-

мянскай дьиэ кэргэн бүлүүдэтэ 
— изюмнаах ристэн плов, балык 
уонна кыһыл вино.

А. СОЗОНОВА

АЙЫЫ ТОЙОММУТ 
УОННА БЫЫҺААЧЧЫБЫТ 

ТАҐАРА УОЛА ИИСУС 
ХРИСТОС ТӨРӨӨБҮТ УЛУУ 

КҮНҮНЭН!
Бастатан туран, Халлаан-

нааҕы Аҕабытыгар (Таҥараҕа) 
биһигини, бар дьону, тапты-

рын туоһулаан соҕотох төрөп-

пүт уолун Иисус Христоһу 

Быыһааччынан бу сиргэ 
ыыппытыгар, бары Кинини 
итэҕэйээччилэр уонна Кини-

эхэ сүгүрүйээччилэр аатта-

рыттан бараммат барҕа мах-

талбытын тиэрдэбит, уруй-
айхал, албан аат тылларын 
бу күҥҥэ, өрүү уонна үйэ-

саас тухары этэбит.
«Таҥара бу аан дойдуну 

ол курдук күүскэ таптаан, бэй-

этин төрөппүт соҕотох уолун, 
Кинини итэҕэйэр ханнык ба-

ҕарар киһи өлбөтүн, бараммат 
олохтонорун туһугар, биэрби-

тэ», - диэн Аҕа Таҥараны уонна 
Кини уолун кытта илэ кэпсэп-

пит, талан ылбыт дьонун суруй-

уулара түмүллүбүт кинигэлэ-

ригэр («Библияҕа») суруллар.
Айыы Тойоммут Иисус Хри-

стос төрөөһүнэ Апостоллар 
Матфей уонна Лука «Үтүө су-

рахтарыгар» маннык суруллар: 
«...Таҥара Аанньалын Гаврии-

лы Галилея Назарет диэн ку-

оратыгар Давид удьуора Ио-

сиф кэргэн ылар кэпсэтиилээх 
кыыһыгар ыыппыта; Кыыс аата 
Мария диэн этэ.

Аанньал Кини дьиэтигэр 
киирэн: «Үөр-көт, үрдүк алгы-

стаах!» - диэбитэ. «Айыы Тойон 
Эйигинниин! Эн дьахталлартан 
эрэ алгыстаахтарынаҕын!».

Мария Аанньалы көрөн, 
Кини тылыттан симиттэн, бу 
эҕэрдэни хайдах да быһаарыан 
булбатаҕа. Аанньал эппитэ: 

«Мария, куттаныма! Эн Таҥара 
үрдүк алгыһын ыллыҥ; Эйиэхэ 
оҕо үөскээн уолу төрөтүөҥ, Ки-

ниэхэ Иисус диэн ааты биэриэҥ. 
Кини Улуу буолуоҕа, Үрдүк 
Таҥара уола диэн ааттаныаҕа; 
Кини саарыстыбата муҥур 
уһуга суох буолуоҕа».

Мария Аанньалга маннык 
эппитэ: «Хайдах оннук буолу-

ой, мин эрэ суохпун эбээт?!». 
Аанньал киниэхэ маннык хо-

руйдаабыта: «Эйиэхэ халла-

антан Сибэтиэй Тыын түһүөҕэ, 
Үрдүк Таҥара күүһэ Эйигин 
таарыйыаҕа, онон Эн төрөтөр 
Сибэтиэй оҕоҥ Таҥара уола 
диэн ааттаныаҕа».

«Мин — Айыы Тойон кулу-

тунабын. Эн эппиккинэн буол-

лун миэхэ», - диэбитэ Мария. 
Аанньал Киниттэн барбыта. 
Марияны кэргэн ылыахтаах 
Иосифка Айыы Тойон Аанньа-

ла түүлүгэр киирэн бу курдук 
эппитэ: «Давид уола Иосиф! 
Марияны кэргэн ыларгыттан 
куттаныма, Марияҕа Сибэтиэй 
Тыынтан оҕо үөскээбитэ. Ки-

ни уол оҕону төрөтүөҕэ, оччоҕо 
оҕоҕо Иисус диэн ааты биэриэҥ, 
тоҕо диэтэххэ Кини бэйэтин дьо-

нун аньыыларыттан быыһыаҕа».
Ол саҕана Август импера-

тор сир-уот устунан биэрэпис 
оҥотторор уурааҕа тахсыбыта. 
Сирияны Квириний салайарын 
саҕана, бу бастакы биэрэпис этэ. 
Бары биэрэпискэ суруттараары 

бэйэлэрин куораттарыгар бар-

быттара. Иосиф эмиэ Давидтан 
төрүттээх буолан Галилея Наза-

ретыттан Иудеяҕа баар Вифле-

ем диэн Давид куоратыгар кэр-

гэн ылыахтаах Мариятынаан 
суруттара барбыттара.

Мария хат этэ, онон Виф-

леемҥэ сылдьан оҕолонор кэмэ 
кэлэн, бастакы уолун төрөппүтэ; 
түһэр дьиэҕэ хонук сиргэ тикси-

бэккэлэр, Кини оҕотун суула-

ан баран күкүргэ сытыарбыта. 
Ол дойдуга мэччийэр сүөһүнү 
көрөн, хонууга хонор маныы-

һыттар бааллара. Эмискэ кини-

лэр иннилэригэр Айыы Тойон 
аанньала баар буолбута; Айыы 
Тойон килбиэннээх сырдыга 
кинилэргэ сыдьаайбытыгар, 
маныыһыттар улаханнык кут-

таммыттара. Аанньал эппитэ: 
«Куттанымаҥ! Мин бар дьоҥ-

ҥо буолуохтаах Улуу үөрүүнү 
эһиэхэ иһитиннэрэ кэллим: бү-

гүн эһиэхэ Давид куоратыгар, 
Быыһааччы — Христос Айыы 
Тойон — төрөөтө. Кини бэлиэ-

тэ маннык: эһиги күкүргэ суу-

ланан сытар оҕону булуоххут». 
Онтон эмискэ Аанньалы кытта 
бииргэ үөһээ халлаан үтүмэн 
ахсааннаах сэриитэ Таҥараны 
айхаллыыра көстөн кэлбитэ: 
«Үрдүк халлааҥҥа — Таҥараҕа 
айхал, сиргэ — ил-эйэ, дьоҥҥо 
— Таҥара үтүө сыһыана!».

Аанньаллар кинилэртэн тэй-

эн халлааҥҥа төннөөттөрүн, 

маныыһыттар: «Чэйиҥ, Виф-

леемҥэ баран, онно туох буол-

бутун, Айыы Тойон биһиэхэ ити 
тугу биллэрбитин көрүөҕүҥ», 
- дэһиспиттэрэ. Ол кэннэ бэрт 
суһаллык тиийэн Марияны, Ио-

сибы уонна күкүргэ сытар оҕону 
булан ылбыттара. Оҕону көрөөт, 
Аанньал Кини туһунан туох ди-

эбитин кэпсээн биэрбиттэрэ.
Истибит эрэ барыта маныы-

һыттар кэпсээннэрин сөрүн диэн 
сөхпүтэ. Оттон Мария бу тылла-

ры барытын, хаһан да умнубат-

тыы, сүрэҕэр сөҥөрдөн иһэрэ. 
Маныыһыттар барытын көрөн-
истэн баран, Таҥараны уруй-

даан-айхаллаан төннүбүттэрэ; 
барыта үкчү Аанньал эппитин 
курдук этэ.

Дьэ, бу курдук киһи аймаҕы 
аньыыттан тэйитэр,  өрүү 
Таҥараны утарсар куһаҕан ты-

ын былааһыттан Босхолооччу, 
Быыһааччы Таҥара уола, Ай-

ыы Тойоммут Иисус Христос бу 
сиргэ төрөөбүтэ. Халлааннааҕы 
Аҕалыын көрсүһэр, эйэлэһэр 
Суол, Дьиҥ кырдьык уонна Олох 
буолбута, сурулларын курдук.

Биир дойдулаахтарбытын 
бу Улуу үөрүүлээх Күнүнэн ис 
сүрэхтэн астынан туран эҕэр-

дэлиибит уонна киһи дьылҕата 
Таҥара илиитигэр баарын умну-

бакка олохпутун олорорбутугар 
ыҥырабыт.

Намнааҕы Православнай 
түмсүү

Күндү салайааччыбытын, ПАРАСКОВЬЯ ИЛЛАРИОНОВНА 
АРГУНОВАНЫ, Россия Үбүн министерствотын үрдүкү наҕараада-

тынан — «Финансовай үлэ туйгуна» бэлиэ туттарыллыбытынан ис 
сүрэхтэн эҕэрдэлиибит!

Түбүктээх үлэҥ сыаналаммытынан киэн туттабыт, үөрүүгүн тэҥ-

ҥэ үллэстэбит! Эн үлэҕэ эппиэтинэһиҥ, дьоҥҥо-сэргэҕэ сыһыаныҥ 
биһиэхэ холобур буолар. Баҕарабыт туйгун доруобуйаны, үлэҕэр 
үрдүктэн үрдүк чыпчааллары, ситиһиилэри, чугас дьоҥҥор, дьиэ 
кэргэҥҥэр үтүмэн үөрүүнү, дьолу-соргуну!

Эҕэрдэни кытта «Нам улууһа» муниципальнай тэриллии үбүн 
управлениета

Саамай истиҥ, таптыыр, күндү балтыбытын, эдьиийбитин, СР 
үөрэҕириитин туйгунун, Арбын нэһилиэгин «Сир симэҕэ» оҕо саадын 
сэбиэдиссэйин БУГАЕВА ЛЮДМИЛА ЕГОРОВНАНЫ үөрүүлээх 
үбүлүөйгүнэн ис сүрэхтэн эҕэрдэлиибит!

Аймахтарга үтүө сыһыаҥҥын,
Ахсаабат кыһамньыгын,
Дьоһуннаах сүбэҕин-амаҕын
Биһиги куруутун сыаналыыбыт, 
    биһириибит.

Сахалыы сылаас чэйдээх остуоллаах,
Сайаҕас сайдам санаалаах,
Санаа хоту сырдык ыралаах
Арбын Далбар хотунун аатын
Үйэҥ тухары сүгэ сырыт!

Ытык-мааны киһибитигэр куруутун чугас дьонуҥ сылаас сы-

һыана, убаастабыла, таптала уостубатын. Сиэннэриҥ минньигэс ми-

чээрдэринэн кынаттанан чэгиэн сырыт. Толору кымыстаах чороон 
курдук ыра санааҥ туоллун. Түбүктээх үлэҥ түмүктээх буоллун. 
Кэрэ мөссүөнүҥ сырдыгынан эрэ сыдьаайдын.

Бары үчүгэйи кытары сиэннэриҥ, кыргыттарыҥ, күтүөттэриҥ, 
убайдарыҥ, бырааттарыҥ, кийииттэриҥ, аймах-билэ дьонуҥ

В преддверии Нового года разрешите поздравить с наступающим 
2016 годом депутатов Ил Тумэн Н.И. Румянцева, А.Р. Винокурову, 
А.И. Еремеева, главу МО «Намский улус» А.П. Атласова, заместите-

ля главы по строительству С.С. Матвеева, начальника «Управления 
образования» О.Н. Протопопова, главу МО «Хатын-Арынский на-

слег» Ю.И. Слепцова, генерального директора «Эрэл» Н.Ф. Гуляева, 
генерального директора «Намгазстрой» А.А. Федорова, ИП А.Г. Из-

юков и лично выпускников разных лет. Главу округа г. Якутска «Ок-

тябрьский округ» В.Т. Эверстова, зам. руководителя департамента 
министерства сельского хозяйства по развитию сельских территорий 
А.И. Павлова, генерального директора «Копиртехсервис» А.Т. Ники-

форова, генерального директора ОАО «Сахабулт» М.М. Павлова, ИП 
Т.М. Изюкову, главного инженера ЗАО «Якутскагропромтехпроект» 
А.М. Павлова, ИП О.Н. Петрову, ИП Р.Ф. Шарипова, ИП Ф.А. Федо-

рова, ИП В.А. Чупанова, А.В. Дьячковского, Н.К. Смирнову, И.Е. Сав-

винова и всех выпускников, кто тепло и сердечно поддерживает от-

ношения с нашей школой. Мы вас благодарим сердечно за участие, 
доброту, признание и дары.

От души желаем много счастья
От всех учителей, выпускников и детворы.
Статей расходов есть немало,
Но истина дороже во сто крат,
Ведь главное вложенные капитала — 
В сердца и души наших же ребят.
Здоровья, мира и благополучия.
Во всех делах удачного исхода,
Пусть согревает вас надежды лучик,
Цветы, улыбки детского народа!

С уважением МБОУ «Затонская ООШ»

ИЇИРЭХ ТЫЛЛАР
ИЗВЕЩЕНИЕ О 

ПРОВЕДЕНИИ СОБРАНИЯ 
О СОГЛАСОВАНИИ 

МЕСТОПОЛОЖЕНИЯ 
ГРАНИЦЫ ЗЕМЕЛЬНОГО 

УЧАСТКА
Кадастровым инженером Ува-

ровской М.В., эл. почта:mariya_
uvarovska@mail .ru,  конт .  тел. 
89241663358, квалификационный 
аттестат кадастрового инженера 
№14-10-35 в отношении земельно-

го участка с кадастровым номером 
14:18:060002:274 расположенного 
Республика Саха (Якутия), Намский 
улус, с. Намцы, ул. Салбанская, 1, вы-

полняются кадастровые работы по 
уточнению местоположения границы 
земельного участка.

Заказчиком кадастровых работ 
является Федоров Д.А.

Собрание заинтересованных 
лиц по поводу согласования место-

положения границы состоится по 
адресу: Республика Саха (Якутия), 
Намский улус, с. Намцы, ул. Фай-

зулина, д. 6 «27» января 2016 г. в 14 
часов 00 минут.

С проектом межевого плана зе-

мельного участка можно ознако-

миться по адресу: Намский улус, с. 
Намцы, ул. Салбанская, д. 1.

Возражения по проекту межево-

го плана и требования о проведении 
согласования местоположения гра-

ниц земельных участков на местно-

сти принимаются с 26 декабря 2015 
г. по «26» января 2015 г. по адресу: 
Намский улус, с. Намцы, ул. Салбан-

ская, д. 1.
Смежные земельные участки, 

с правообладателями которых тре-

буется согласовать местоположение 
границы:

— Намский улус, с. Намцы, ул. 
Салбанская, д. 3

— Намский улус, с. Намцы, ул. 
Ленина, 22/1

При проведении согласования 
местоположения границ при себе не-

обходимо иметь документ, удостове-

ряющий личность, а также докумен-

ты о правах на земельный участок.

РЕШЕНИЕ № 13-1
от 29 декабря 2015 г. 

Об утверждении бюджета 
муниципального образования 

«Намский улус» Республики Саха 
(Якутия) на 2016 год

Рассмотрев представленный про-

ект местного бюджета на 2016 год с 
приложенными к нему документа-

ми, и руководствуясь Бюджетным  
кодексом Российской Федерации, 
Уставом муниципального образова-

ния «Намский улус», Положением о 
бюджетном устройстве и бюджетном 
процессе в муниципальном образо-

вании «Намский улус» Республики 
Саха (Якутия), прогнозом социаль-

но-экономического развития муни-

ципального образования «Намский 
улус», Улусный Совет депутатов му-

ниципального образования «Намский 
улус», решил:

Статья 1. Основные характери-

стики бюджета МО «Намский улус»
1. Утвердить основные характе-

ристики и иные показатели местного 
бюджета на 2016 год:

1) прогнозируемый общий объем 
доходов местного бюджета в сумме 
1 974 879,35 тыс. рублей, из них нало-

говые и неналоговые доходы в сумме 
104 878,60 тыс. рублей, безвозмезд-

ные поступления в сумме 1 870 000,75 
тыс. рублей, из них межбюджетные 
трансферты из государственного 
бюджета Республики Саха (Якутия) 
в сумме 1 870 000,75 тыс. рублей;

2) общий объем расходов мест-

ного бюджета в сумме 1 962 879,35 
тыс. рублей;

3) профицит местного бюджета в 
сумме 12 000,0 тыс. рублей...

Статья 7. Вступление в силу на-

стоящего решения 
Настоящее решение вступает в 

силу с 1 января 2016 года.
Председатель Улусного 

(районного) Совета И.Р. Попов
Глава улуса А.П.Атласов

РЕШЕНИЕ № 13-3
от 27 ноября 2015 г.

Об утверждении Положения 
о публичных (общественных) 
слушаниях  в муниципальном 
образовании «Намский улус»
В соответствии со статьей 28 

Федерального закона от 06.10.2003 N 
131-Ф3 «Об общих принципах орга-

низации местного самоуправления в 
Российской Федерации» и Уставом 
муниципального образования «Нам-

ский улус» Улусный (районный) Со-

вет депутатов муниципального обра-

зования «Намский улус» Р Е Ш И Л:
1. Утвердить Положение о пу-

бличных (общественных) слушаниях 
в муниципальном образовании «Нам-

ский улус» согласно приложению к 
настоящему решению;

2. Считать утратившим силу 

Решение УСД МО «Намский улус» 
от 27 декабря 2007 года №56-6 «Об 
утверждении Положения о публич-

ных (общественных) слушаниях в 
муниципальном образовании «Нам-

ский улус»; 
3. Опубликовать настоящее Ре-

шение в улусной газете «Энсиэли», на 
официальном сайте муниципального 
образования «Намский улус»;

4. Контроль исполнения данного 
решения возложить на постоянную 
комиссию по правовым вопросам 
(председатель – Окороков Р.Е.).

Председатель Улусного 
(районного) Совета И.Р. Попов

Глава улуса А.П.Атласов

РЕШЕНИЕ № 13-4
от 27 ноября 2015 г.

Об утверждении Положения о 
порядке проведения конкурса

на замещение вакантной 
должности муниципальной 
службы в администрации 

муниципального образования 
«Намский улус»

В соответствии со статьей 17 Фе-

дерального закона от 2 марта 2007 
года № 25-ФЗ «О муниципальной 
службе в Российской Федерации», 
статьей 14 Закона Республики Саха 
(Якутия) от 11 июля 2007 года 480-З 
№ 975-III «О муниципальной службе 
в Республике Саха (Якутия)»:

1. Утвердить Положение о поряд-

ке проведения конкурса на замеще-

ние вакантной должности муници-

пальной службы в администрации 
муниципального образования «Нам-

ский улус» согласно приложению к 
настоящему решению. 

2. Контроль исполнения настоя-

щего решения возложить на постоян-

ную комиссию по законности и мест-

ному самоуправлению (председатель 
Окороков Р.Е.).

3. Опубликовать настоящее ре-

шение на официальном сайте муни-

ципального образования «Намский 
улус»;

4. Настоящее решение вступает в 
силу после его опубликования.

Председатель Улусного 
(районного) Совета И.Р. Попов

Глава улуса А.П.Атласов

РЕШЕНИЕ № 190 
от 25 декабря 2015г.

О бюджете  муниципального 
образования «Фрунзенский 

наслег»  на 2016 год
Рассмотрев представленный про-

ект местного бюджета на 2016 год с 
приложенными к нему документа-

ми, и руководствуясь Бюджетным  
кодексом Российской Федерации, 
Законом Республики Саха (Якутия) 
«О бюджетном устройстве и бюд-

жетном процессе в Республике Саха 
(Якутия)», Уставом муниципального 
образования «Фрунзенский наслег», 
Положением о бюджетном устрой-

стве и бюджетном процессе в муни-

ципальном образовании «Фрунзен-

ский наслег», прогнозом социально-
экономического развития муници-

пального образования «Фрунзенский 
наслег», Сход граждан муниципаль-

ного образования «Фрунзенский на-

слег»  решил:
Статья 1. Основные характери-

стики бюджета муниципального об-

разования «Фрунзенский наслег»
1. Утвердить основные характе-

ристики и иные показатели местного 
бюджета на 2016 год:

1) прогнозируемый общий объем 
доходов местного бюджета в сумме 
14 264 930,00 рублей, из них налого-

вые и неналоговые доходы в сумме 
264 730,00  рублей, безвозмездные по-

ступления в сумме 14 000 200,00 ру-

блей, из них межбюджетные транс-

ферты из государственного бюджета 
Республики Саха (Якутия) в сумме 
13 954 700,00 рублей;

2) общий объем расходов мест-

ного бюджета в сумме 14 264 930,00 
рублей;

3) дефицит местного бюджета в 
сумме 0,00 рублей...

Статья 14. Вступление в силу на-

стоящего решения.
Настоящее решение вступает в 

силу с 1 января 2016 года.
Статья 15. Обнародование и опу-

бликование настоящего решения
Настоящее Решение  подлежит 

официальному обнародованию  на 
информационном стенде,  опублико-

ванию на сайте sakha.gov.ru  и в рай-

онной газете «Энсиэли».
Статья 16. Контроль за исполне-

нием настоящего решения
Контроль за исполнением насто-

ящего Решения возложить на главу 
МО «Фрунзенский наслег» Ядрихин-

ского И.Г.
Председатель Схода граждан  

И.Г. Ядрихинский                              
Глава муниципального 

образования И.Г. Ядрихинский                          
Полный текст решения размещен 

на сайте www.sakha.gov.ru

РЕШЕНИЕ №26 
от 28 декабря 2015 г.

О бюджете Наслежной админи-
страции муниципального образо-

вания «Хамагаттинский наслег» на 
2016 год.

Руководствуясь Бюджетным 
кодексом Российской Федерации, 
Законом Республики Саха (Якутия) 
«О бюджетном устройстве и бюд-

жетном процессе в Республике Саха 
(Якутия)», Уставом муниципального 
образования «Хамагаттинский на-

слег» Республики Саха (Якутия), 
Положением о бюджетном процессе 
в муниципальном образовании «Ха-

магаттинский наслег», прогнозом со-

циально-экономического развития 
муниципального образования «Хама-

гаттинский наслег» Республики Саха 
(Якутия), основными направлениями 
налоговой и бюджетной политики 
муниципального образования «Ха-

магаттинский наслег», Наслежный 
Совет депутатов муниципального об-

разования «Хамагаттинский наслег»,
РЕШИЛ:  
Статья 1. Основные характери-

стики бюджета муниципального об-

разования «Хамагаттинский наслег» 
1.Утвердить основные характе-

ристики бюджета и иные показатели 
местного бюджета на 2016 год.

1) прогнозируемый общий объ-

ем доходов в сумме 26 872 700,00 
рублей, из них налоговые и нена-

логовые доходы в сумме 2 209 000,00 
рублей, безвозмездные поступления 
в сумме 24 663 700,00 рублей, из них 
межбюджетные трансферты из го-

сударственного бюджета Республи-

ки Саха (Якутия)» в сумме 24 421 
900,00 рублей; 

2) общий объем расходов бюдже-

та в сумме 26 872 700,00 рублей;
3) дефицит местного бюджета в 

сумме 0 тыс.руб.
Председатель Наслежного Совета 

Муниципального образования 
«Хамагаттинский наслег» 

Республики Саха (Якутия) 
Максимов И.Н.

Глава муниципального 
образования «Хамагаттинский 

наслег» Республики Саха (Якутия) 
Максимов И.Н.

РЕШЕНИЕ № 1-45 С
от  28 декабря 2015 г.

О бюджете   муниципального 
образования «Модутский 

наслег» Намского улуса (района) 
Республики Саха (Якутия) на 2016 

год
Руководствуясь Бюджетным  

кодексом Российской Федерации, 
Законом Республики Саха (Якутия) 
«О бюджетном устройстве и бюд-

жетном процессе в Республике Саха 
(Якутия)», Уставом муниципального 
образования «Модутский наслег», 
Положением о бюджетном процессе 
в муниципальном образовании «Мо-

дутский наслег», прогнозом социаль-

но-экономического развития муни-

ципального образования «Модутский 
наслег», наслежный Совет депутатов 
муниципального образования «Мо-

дутский наслег»  решил:
Статья 1. Основные характери-

стики бюджета муниципального об-

разования «Модутский наслег»
1. Утваердить прогноз основных  

характеристик и иных показателей 
местного бюджета на 2016 год:

1)  прогнозируемый общий объем 
доходов местного бюджета в сумме 
20 896450,00 рублей, из них налого-

вые и неналоговые доходы в сумме 
896 550,00 рублей, безвозмездные 
поступления в сумме 19 999 900,00 
рублей, бюджета Республики Саха 
(Якутия)в сумме 19 880 600,00 ру-

блей .
1) общий объем расходов мест-

ного бюджета в сумме 20 896 450,00 
рублей;

2) дефицит местного бюджета в 
сумме 0,00 рублей...

Статья 12. Вступление в силу на-

стоящего решения.
Настоящее решение вступает в 

силу с 1 января 2016 года.
Статья13. Обнародование и опу-

бликование настоящего решения
Настоящее Решение  подлежит 

официальному обнародованию  на 
информационном стенде,  опублико-

ванию на сайте sakha.gov.ru  и в рай-

онной газете «Энсиэли».
Статья 14. Контроль за исполне-

нием настоящего решения
 Контроль за исполнением на-

стоящего Решения возложить на 
постоянную комиссию по налоговой, 
бюджетной и экономической полити-

ке (предс. Сандулина Е.И.)
Председатель Наслежного Совета 

Муниципального образования 
«Модутский наслег» Республики 

Саха (Якутия) Шамаев Г.Н
Глава муниципального 

образования «Модутский наслег» 
Республики Саха (Якутия) 

Шамаев Г.Н. 

РАСПОРЯЖЕНИЕ
28.12.2015 г. №1755-р с. Намцы

ОБ УТВЕРЖДЕНИИ СРЕДНЕЙ 
РЫНОЧНОЙ СТОИМОСТИ 
ОДНОГО КВАДРАТНОГО 

МЕТРА ПЛОЩАДИ ЖИЛОГО 
ПОМЕЩЕНИЯ В МО «НАМСКИЙ 
УЛУС» НА 4 КВАРТАЛ 2015 ГОДА

Во исполнение приказа от №124 
03.09.2010 года Министерства строи-

тельства и промышленности строи-

тельных материалов РС(Я) «Об ут-

верждении методики определения 
средней рыночной стоимости одного 
квадратного метра площади жилого 
помещения в муниципальных об-

разованиях РС(Я)», распоряжаюсь:
1. Утвердить для расчета размера 

социальных выплат за счет средств 
бюджета разных уровней среднюю 
рыночную стоимость одного квадрат-

ного метра площади жилого помеще-

ния на 4 квартал 2015 года в размере 
45799 (сорок пять тысяч семьсот де-

вяносто девять) рублей 43 копеек за 1 
квадратный метр жилого помещения.

2. ГУ «Намское управление соци-

альной защиты население Министер-

стве труда и социального развития 
РС(Я)» (Парников Н.Г.), управлению 
капитального строительства и архи-

тектуры (Тарабукин Н.И.) при опре-

делении суммы средств социальных 
выплат за счет средств бюджета раз-

ных уровней, выделяемых на приоб-

ретение (строительство) жилых по-

мещений категориям граждан, име-

ющим на это право в соответствии с 
действующим законодательством, 
руководствоваться утвержденной 
средней рыночной стоимостью одного 
квадратного метра площади жилого 
помеения.

3. Настоящее распоряжение опу-

бликовать в средствах массовой ин-

формации.
4. Контроль за исполнением на-

стоячего распоряжения оставляю 
за собой.

Глава улуса А. Атласов

ВНИМАНИЮ 
ПОТРЕБИТЕЛЕЙ ГАЗА!!!
1. УГРС АО «Сахатранснефте-

газ» поздравляет всех жителей Нам-

ского улуса с наступающим Новым 
2016 годом и напоминает, что оплата 
за газ должна производиться ежеме-

сячно до 10 числа месяца, следующе-

го за расчетным. За просрочку плате-

жей согласно ст. 155 ЖК РФ начисля-

ются пени. Абоненты, не оплатившие 
более двух месяцев, будут направ-

лены на взыскание задолженности в 
судебном порядке. Просим проверить 
наличие договоров на поставку газа 
и на техобслуживание. В случае от-

сутствия данных договоров, согласно 
Постановления Правительства РФ 
№ 549 от 21.07.2008 г., подача газа в 
Ваш дом будет прекращена. Кто еще 
не перезаключил данные договора 
просьба подойти по адресу: с. Намцы, 
ул. Ц-Аммосовой, д. 7 со следующими 
документами: паспорт собственника, 
справка о составе семьи, свидетель-

ство о государственной регистрации 
права собственности, технический 
паспорт здания.

По всем вопросам можно об-

ращаться по адресу: с. Намцы, ул. 
Ц-Аммосовой, д. 7, тел.: 41-4-93.

Просим погасить задолженность 
за газ и встретить 2016 год без долгов.

Пункты приема платежей за газ:
Касса УГРС ОАО «Сахатранс-

нефтегаз» Намского участка с. Нам-

цы, ул. Ц-Аммосовой, д. 7, тел.: 41-4-
93. Режим работы: 08.00-17.00, обед: 
12.00-13.00, суббота-воскресенье — 
выходной.

Пункты приема платежей ОАО 
АК «Якутскэнерго» Энергосбыт

Пункты приема платежей ФГУП 
Почта УФПС РС(Я)

Пункты приема платежей ОАО 
«Россельхозбанк»

Через терминалы и онлайн-пла-

тежи ОАО «Сбербанк России»

БИЛЛЭРИИЛЭР

 «Эҥсиэли» хаһыат
 РИС талылынна, таҥылынна

уонна бэчээттиир сыаҕар бэчээттэннэ.
Аадырыһа: Нам сэл. Заложная уул. N4
Формата А3. Кээмэйэ 2,0 бэчээт. лиис

Көҥүл сыананан атыыланар
Индексэ — Р0005. Тираһа — 1536

Бэчээккэ илии баттаныытын графига —
 12:00 ч. 29.12.2015 с.

Бэчээккэ илии баттанна —11:20 ч. 29.12.2015 с.

Тохсунньу 1 күнүгэр биһи-

ги убайбыт, аҕам, бырааппыт, 
аймахпыт, табаарыспыт Егоров 
Михаил Владимирович уһун, 

ыарахан ыарыыт-

тан биһиги кэккэ-

бититтэн туораа-

быта 40 хонуга буо-

лар.
Михаил Вла-

димирович 1953 с. 
от ыйын 9 күнү-

гэр Үөдэйгэ Ула-

хан Арыыга ийэтэ 
окко үлэлии сылдьан иккис уол 
оҕонон күн сирин көрдөрбүтэ. 
Ийэтэ Варвара Михайловна, 
аҕата Владимир Прокопьевич 
эдэр саастарыттан кырдьыах-

тарыгар диэри Үөдэйгэ олорбут-

тара. Михаил оҕо оҕо курдук ос-

куолаҕа үөрэнэн, Үөдэй кырда-

лыгар сүүрэн-көтөн, оонньоон-
көрүлээн оҕо сааһа, эдэр-сэмэй 
сыллара ааспыта. 1974-76 сс. 
Советскай Армияҕа сулууспа-

лаан иэһин төлөөн кэлбитэ.  Ол 
кэннэ Үөдэйигэр олорон тутуу 
үлэһитинэн «Нам» совхозка, 
«Үөдэй» КП-гар, Намнааҕы рай-

по тэрилтэлэригэр үтүө суобас-

таахтык үлэлээбитэ. Үөдэй нэ-

һилиэгэр элбэх квартиралары, 
хотоннору тутуспута уонна эл-

бэх ыал олбуордарыгар сыбаай-

ба сэргэлэрин оҥорбута, ыһыах 
сэргэлэрин эмиэ. Элбэх дьиэ-
уот кини көмөтүнэн-сүбэтинэн 
тутуллубуттара, кирпииччэ 
оһохтору эмиэ оҥорор этэ. 

1993 с. Мэҥэ-Хаҥалас Хара 
нэһилиэгин кыыһын Наталья 
Николаевнаны көрсөн ыал буо-

лан, уруу тэринэн ньир-бааччы 
олорбуттара. Мишута диэн уол 
оҕолонон үөрүүлэрэ өссө үр-

дүүр. Аҕа буолбут киһи үөрүүтэ 
үксүүр. Мэҥэ-Хаҥаласка Хара 
нэһилиэгэр олорон Саҥа дьыл 
аайы хаарынан-мууһунан сыл 
бэлиэлэрин, кыыллары, Мору-

ос оҕонньору, кыыһын олус кэрэ 
көстүүлээх оҥорор этэ. Ол инни-

нэ Үөдэйгэ тэрилтэ күрэҕэр эмиэ 
элбэх муус оҥоһуктары оҥорон, 
дьонун-сэргэтин сөхтөрөр этэ 
диибит эрэ билигин. Саҥа дьыл 
буоллаҕын аайы ахта саныыр-

быт буолуо убайбытын, таайбы-

тын. Бүтэһигин 2014 сылга куо-

ракка балтыгар Дуняҕа олорон 
Ат сылынан улахан баҕайы аты, 
оҕотун оҥорбута уонна онтун 
бүтэрбэккэ балыыһаҕа киирби-

тэ, бэргээн. Үтүөрэн тахсан ба-

ран, сиэн кыргыттарын үөрдээри 
ситэрэн биэрбитэ. Ону сиэн оҕо-

лоро хаар ууллуор диэри оон-

ньуур сыыр оҥостубуттара. 
«Эһээ Миисэ ата» дии-дии миинэ 
сылдьар буолаллара. Ону көрө-
көрө үөрэрэ. Ол курдук биһиги 
убайбыт, таайбыт талааннаах 
этэ. Ону таһынан уруһуйдуур 
этэ. 1980 сылларга муода курдук 
сыбаайба дьиэтин истиэнэтигэр 
Михаил уруһуйдара ыйанар 
этилэр. Кэргэнэ Наталья Нико-

лаевна, хомойуох иһин, ыара-

хан ыарыыттан 2004 с. олохтон 
туоруур. Миисэбит уолунаан 
иккиэ хаалан баран, бииргэ тө-

рөөбүт дьонун таһыгар көһөн 
кэлэн бу сылларга олордо. Ыа-

рахан үлэлэргэ үлэлээн, доруо-

буйата мөлтөөн 2006 с. инбэлиит 
буолар. Ол да буоллар, санаатын 
түһэрбэккэ, кыаҕа баарынан, уо-

лугар, чугас дьонугар күүс-көмө 
буолара. Миисэ киһи быһыыты-

нан сымнаҕас, элэккэй, элбэх 
атастаах-доҕордоох этэ. Кэлин 
Үөдэйтэн көһөн, бииргэ төрөө-

бүттэрин кытта олорор буолбу-

та. Ол олорон төрөөбүт Үөдэйин 
олус ахтара, куруутун баран 
кэлэрэ, табаарыстарын көрсөн, 
кэпсэтэн дуоһуйан, ахтылҕанын 
таһааран кэлэрэ. 

Бу дьыл сэтинньи 23 күнү-

гэр 62 сааһыгар убайбыт, аҕам, 
таайбыт, эһэбит, чугас атаспыт 
сырдык тыына быстыбыта. Ол 
ыарахан кэммитигэр күүс-көмө, 
сүбэ-ама буолбут биир дойду-

лаахтарбытыгар — үөдэйдэргэ 
өссө төгүл ис сүрэхтэн махтал-
баһыыба тылларын этэбит. Чу-

олаан баһылыкка Ядреев Семен 
Владимировичка, Ядреев Афа-

насий Николаевич дьиэ кэргэ-

нигэр, бииргэ төрөөбүт балты-

ларыгар, бырааппытыгар Ко-

рякин Владислав Яковлевичка, 
күтүөппэр Уваровскай Г.Г. уонна 
бука бары кэлэн бырастыыла-

спыт дьоммутугар барыгытыгар 

доруобуйаны, олоххутугар дьо-

лу-саргыны, үлэҕэ ситиһиилэри 
баҕарабыт.

Убайбыт, таайбыт, аҕам, бы-

рааппыт, эһээбит, эн биһиги 
санаабытыгар куруук бааргын, 
хаһан да умнуохпут суоҕа. Эн 
төрөөбүт дойдуҥ — Үөдэй сы-

лаас буора сымнаҕас сыттык, 
тэллэх буоллун. Быдан дьыллар-

га быраһаай. Уһун уугар сымна-

ҕастык утуй.
Балтыларыҥ, оҕоҥ, убайыҥ, 

күтүөттэриҥ, бары сиэн 
оҕолоруҥ, аймахтарыҥ

2016 сыл тохсунньу 1 күнү-

гэр биһиги дьиэ кэргэн бас-көс 
киһитэ, эргийэр киинэ, күн-

дү киһибит, ийэбит Соловьева 
(Суздалова) Ан-

фиса Степановна 
ыарахан ыарыыт-

тан соһуччу суох 
буолбута биир сы-

лын туолар.
Биһиги ийэбит 

Соловьева (Суз-

далова) Анфиса 
Степановна 1949 

сыллаахха, ыам ыйын 19 күнү-

гэр, II Модут сиригэр «Дьампа» 
алааска Марфа Захаровна уон-

на Степан Спиридонович дьиэ 
кэргэнигэр 6-с оҕонон күн сирин 
көрбүтэ. Оҕо эрдэҕиттэн сытыы, 
киирбит-тахсыбыт, мэник буо-

лан элбэхтэ мөҕүллэр эбит. Ол да 
буоллар бииргэ төрөөбүттэрин 
кытта олус иллээхтик-эйэлэ-

эхтик улааппыт. Бииргэ төрөө-

бүт элбэх буолан, ону таһынан 
оҕо сааһыгар, эрдэ аҕата өлөн, 
бороон көрүүтүгэр үлэлээбитэ. 
Оскуола кэнниттэн Төҥүлүтээҕи 
профтехучилищеҕа үөрэнэ кии-

рэр уонна бүтэрээт да Карл 
Маркс холкуоска саһыл ферма-

тыгар үлэлии киирэр.
1971 сыллаахха олоҕун ар-

гыһын Соловьев Иннокентий 
Иннокентьевиһы көрсөн дьыл-

ҕаларын холбоон ыал буолан, 2 
уол оҕолонон, 43 сыл өйөһөн–
өйдөһөн, иллээхтик-эйэлээхтий 
олорон кэлэллэр.

Саһыл ферматыгар үлэлээ-

битин тухары, хас да төгүл «Со-

вхоз чемпион саһыл көрөөччү-

тэ», оройуон чемпиона буолан 
кыһыл лиэнтэнэн, элбэх Бочуо-

тунай грамотанан уонна Махтал 
суруктарынан наҕараадалам-

мыта. Ону таһынан сэбиэскэй 
кэмҥэ наҕараада биир буолбут 
көрүҥүнэн туристическай пу-

тевканан соҕуруу куораттарга 
— Москва, Ленинград, Прибал-

тика куораттарыгар — Рига, 
Таллин, Вильнюс уонна да атын 
куораттарга баран сынньанан, 
күүлэйдээн кэлбитэ. Ол сыл-

дьыбытын олус үчүгэйдик ахтар 
этэ. Саһыл ферматын кэнниттэн 
«Чуурка», «Чараҥ» фермаларга 
совхоз эстиэр диэри эмиэ таһаа-

рыылаахтык үлэлээбитэ.
Оҕо эрдэхпитинэ сарсыар-

да турдахпытына хайыы-үйэ 
үлэлии барбыт буолара, ол да 
буоллар таҥаспыт өрүү ыраас, 
өтүүктэнэн ыйаммыт буолара, 
хаһан барытын быыс булан оҥо-

роро буолла...
Ханна да үлэлээтэр үлэлээ-

бит сиригэр коллектив ытыкта-

былын ылара, элбэх кэпсээннэ-

эх, бэһиэлэй, көрдөөх-нардаах 
буолан старшайынан, профсоюз 
салайааччытынан ананан үлэ-

лээн бэйэтин биригээдэтин ку-

руук инники күөҥҥэ таһаарара.
Пенсияҕа да тахсан ба-

ран үлэлээн бүппэтэҕэ, кэ-

тэх сүөһүлэнэн, үүт туттаран, 
өҥүрүк куйааска оттоон олох-

тон барыар диэри куруук үлэни 
эрэ өрө тутан, сынньанар диэни 
билбэккэ түбүгүрбүтэ. Кэнни-

ки уолугар «Төрүт уу» тэрил-

тэҕэ диспетчеринэн, менедже-

ринэн эҥкилэ суох үлэлээбитэ. 
Миэхэ сүбэлэһэр, санаа үллэс-

тэр киһим этэ. Кредит төлүүр 
күнүм тирээн кэллэҕинэ, тэҥҥэ 
санаарҕаан утуйбатах буола-

ра, хайдах эмэ гынан, тугунан 
эрэ куруук көмөлөһө сатыыра. 
Инники былаана да элбэҕэ. Ону 
таһынан дьону кытта сыһыана 
олус үчүгэй буолан, дьүөгэлэрэ 
олус элбэҕэ, ол дьүөгэлэрэ эдэр 
да, кырдьаҕас да буолаллара. 
Барыларын кытары биир тылы 
булара.

Күндү киһибитин, кэргэм-

мин, ийэбитин, эбэбитин куруук 
өйдүү-саныы сылдьыахпыт, 
эн ситэри оҥорботоххун оҥо-

рорго, ситэрбэтэххин ситэрэргэ 
дьулуһуохпут. Ийэбит барах-

сан эн биһиэхэ өрүү тыыннаах-

хын. Махтанабыт, суохтуубут, 
сүгүрүйэбит.

Кэргэнэ Иннокентий 
Иннокентьевич, оҕолоро, 

сиэннэрэ

«УСПЕХИ РЕБЕНКА — 
РЕЗУЛЬТАТ ЛЮБВИ И 

ПОДДЕРЖКИ УЧИТЕЛЕЙ»
Впервые в 2015 г. по распо-

ряжению Президента РФ В.В. 
Путина в Год литературы Госу-

дарственный институт русско-

го языка им. А.С. Пушкина под 
эгидой Министерства образо-

вания и науки России запусти-

ла новую международную сту-

денческую программу «Послы 
русского языка в мире». Наша 
дочь, Панькова Саина, выпуск-

ница Намской средней обще-

образовательной школы № 2, 
ныне студентка 3 курса фило-

логического факультета СВФУ, 
стала первым послом русского 
языка в мире. Отбор проходил в 
рамках Всероссийского студен-

ческого форума с 3-6 сентября 
в Ростове-на-Дону. Она была 
единственной представитель-

ницей из Якутии и представляла 
СВФУ. Сейчас проходит дистан-

ционное обучение в Институте 
имени Пушкина и весной в 2016 
г. отправится в образовательные 
экспедиции по Южной Америке 
и Северной Европе. Молодым 
посланникам доверили миссию 
продвижения русского языка, 
русской литературы и культу-

ры в России и за ее пределами.
Особую роль в жизни нашей 

дочери сыграла учительница 
русского языка и литературы 
Федорова Сардана Дмитриевна. 

Благодаря ее урокам Саина от-

крыла для себя поистине уди-

вительный мир русского языка 
и русской литературы.

И от имени нашей семьи 
выражаем огромную благо-

дарность Сардане Дмитриевне 
и всему коллективу Намской 
средней общеобразовательной 
школы № 2! Ваши педагогиче-

ские способности и чуткое от-

ношение к каждому ученику де-

лают образовательный процесс 
успешным. Ваш профессиона-

лизм и индивидуальный подход 
к каждому помогли раскрыть 
многие таланты и способности у 
учеников. Ваши мудрость, чут-

кость и терпение — бесценны! 
Каждый успех ваших учеников 
— Ваша заслуга!

От всей души желаем кол-

лективу НСОШ № 2 крепкого 
здоровья, благополучия, успе-

хов в таком нелегком, но важ-

ном труде!
Родители Екатерина И. и 

Гаврил И. Паньковы

Ытыктабыллаах Нам улуу-

һун олохтоохторугар, оҕо при-

ютугар көмөлөһөр амарах сү-

рэхтээх дьоннорбутугар: Ил 
Түмэн депутаттара П.П. Юм-

шановка, Н.И. Румянцевка, 
А.Р. Винокуроваҕа, предпри-

нимателлэр Е.Э. Бурнашеваҕа, 
Л.С. Кириллинаҕа, В.С. Нов-

городоваҕа, Л.П. Касьяноваҕа, 
Л.Е. Ивановаҕа, улуустааҕы 
киин библиотека үлэһиттэ-

ригэр, Ленскэй нэһилиэк ыч-

чакка лидерэ М.И. Петровка, 
И. Винокуров аатынан Нам 
п е д к о л л е д ж ы н  с т у д е н н а-

рыгар В.М. уонна О.Н. Коле-

совтарга, С.И. Эверстоваҕа, 
С.Р. Дьячковскаяҕа, «Ылдьаа 
ыччаттара» түмсүү салайаач-

чыта М.Е. Винокуроваҕа — 
Мото Куоҕа, театрализован-

най куруһуок салайааччыта 
Е.А. Петроваҕа, элбэх функци-

ялаах киин үлэһиттэрэ А.Н. Со-

кольниковка, А.Г. Изюковка 
Намнааҕы оҕо социальнай-реа-

билитационнай киин бары үлэ-

һиттэрин, иитиллээччилэрин 
ааттарыттан үүнэн иһэр Саҥа 
дьылынан истиҥ эҕэрдэбитин 
тиэрдэбит!

Эһиги кииммит кыһалҕа-

лаах оҕолоругар, кыамматта-

рыгар үтүө сыһыаҥҥыт, өрүү 
күүс-көмө буолар санааҕыт 
иһин барҕа махтал тылларбы-

тын этэбит!
Алгыс тыл үтүөтүн тэҥэ 

истиҥ тылларбытын кытары 
Эһиэхэ, Эһиги чугас дьоҥҥу-

тугар доруобай, чөл турук-

таах буолууну, сырдык-ыра-

ас өйү-санааны, тирэхтээх, 
көмүскэллээх, араҥаччылаах 
буолууну баҕарабыт! Инни-

китин даҕаны бар дьоҥҥу-

тугар үйэлээҕи, үтүөнү эрэ 
тарҕата сылдьыҥ, оҥорбут 
үтүөҕүт үтүмэн үгүс үтүөнэн 
бэйэҕитигэр эргилиннин, олох 
сырдыгын үксэтэ турдун!

Дириҥ ытыктабылы 
кытта киин салайааччыта 

Л.М. Маркова

Улуус баһылыгар А.П. Ат-

ласовка, тэрийэр комиссияҕа, 
дьаһалта эппиэттээх үлэһиттэ-

ригэр, нэһилиэктэр баһылыкта-

рыгар, Салбаҥым, Хамаҕаттам 
үөрэммит оскуолам коллектив-

тарыгар, нэһилиэгим дьонугар-
сэргэтигэр, «Эҥсиэли» хаһыат 
редакторыгар, М.К. Аммосов 
аатынан государственность 
музейын коллективыгар, А.Ф. 
Шестаков аатынан сынньалаҥ 
киинигэр, Н.М. Рыкунов ааты-

нан кииннэммит библиотечнай 
ситим үлэһиттэригэр 75 саа-

спын туолар бэлиэ күммүн тэ-

рийэн ыыппыккытыгар барҕа 
махтал тылларын этэбин. 

Эһиги үтүө-мааны тылгыт-
өскүт туохтааҕар да күндү. 
Ытыктыыр, маанылыыр, ахтар 
Намым дьоно-сэргэтэ! Кэлэн 
иһэр Саҥа дьылынан эһигини 
эҕэрдэлиибин! Улуу дьоннор-

бут М.К. Аммосов, И.Е. Виноку-

ров өрөгөйдөөх үбүлүөйдэрин 
бары биир киһи курдук өрө ту-

тан тэрийиэххэйиҥ. Саҥа дьы-

лынан!
Нам улууһун Ытык киһитэ 

Е.М. ЛАРИОНОВ

ҮТҮӨКЭН БАЛЫЫҺАҔА 
ЭМТЭННИМ

Мин сүрэхпинэн ыалдьан, 
ороммун да кыайан хомуйбат 
буолан, Хатырык балыыһаты-

гар киирэн 11 хонук эмтэнэн 
кэм аматыйан тахсыбытым. 
Эдэркээн Баишева Зинаида 
Владимировна диэн үтүөкэн 

кылаабынай терапевт быраа-

стаахтар эбит. 2013 с. ахсын-

ньы ыйга тутуллубут сабыс-
саҥа, сып-сырдык, ип-ичигэс 
балыыһалаахтар. Хас биир-

дии палаатаҕа суунар сирдээх, 
иһирдьэ туалеттаах, үлэһит-

тэрэ күҥҥэ иккитэ сууйаллар, 
сотоллор. Хааһыны сөбүлээбэт 
бэйэм мип-минньигэс хааһыны 
сиэн мотуйуу. Сиэстэрэлэрэ 
олус кыһамньылаахтар, сымна-

ҕас илиилээхтэр. Өттүк укуолун 
бытааннык,  наллаан укуоллуур 
буоланнар, хомуоҕурбат эбит. 
Быһата, үлэһит дьонноох, үчү-

гэй быраастаах, минньигэс ас-

таах үтүөкэн балыыһаҕа эмтэ-

нэн таҕыстым диэн муҥура суох 
махталбын тиэрдэбин.

Улуустааҕы балыыһа кар-

диолог бырааһа Индеева Варва-

ра Ивановна сөптөөх диагноһы 
туруоран эмтээн, салгыы Мед-

центрга ыытан туохпун бары-

тын көрдөрөн эмтэнэр эмпин 
анатан кэллим. Онон үрүҥ ха-

лааттаах үрүҥ аанньалларбар 
махтанабын.

Кэлэн иһэр Саҥа 2016 сылы-

нан истиҥ эҕэрдэбин тиэрдэбин! 
Үтүө доруобуйаны, үллэ турар 
үбү, баһаам элбэх харчыны, 
үлэлэригэр ситиһиилэри, тус 
олохторугар, дьиэ кэргэттэри-

гэр бары кэрэни-үчүгэйи баҕа-

рабын!
М. БЯСТИНОВА

КЭРИЭСТЭБИЛ

МАХТАЛ

Выражаем глубокое соболезно-

вание Маргарите Андреевне, детям, 
внукам, родным и близким по поводу 
кончины народного депутата РС(Я) 
II, III, IV созыва, секретаря Якутского 
рескома КПРФ, редактора газеты 
«Коммунист»

ГАВРИЛЬЕВА
Александра Ивановича.

Скорбим вместе с вами.
Одноклассники 10 «в» кл. 

1968 года, кл. руководитель 
Долбаева А.А.

Убаастыыр саҥаспыт
НОВГОРОДОВА

Татьяна Иосифовна
уһун, ыарахан ыарыыттан олохтон 
барбытынан оҕолоругар, сиэннэри-

гэр, чугас дьонугар дириҥ кутурҕам-

мытын тиэрдэбит.
Намтан Жирковтар, Чурапчыттан 

Кириллиннэр, Ильиннэр, 
Кэбээйи Куокуйуттан 

Васильевтар

Бииргэ үөрэммит доҕорбут, та-

баарыспыт
ЭВЕРСТОВ

Вячеслав Николаевич
күн сириттэн соһуччу олохтон туо-

раабытынан ийэтигэр Эверстова 
Марфа Михайловнаҕа, быраатыгар, 
балтыгар, бары чугас аймахтарыгар 
дириҥ кутурҕаммытын тиэрдэбит.

Үөдэй орто оскуолатын 1992 с. 
выпустара

Үөдэй нэһилиэгин олохтооҕо
ЭВЕРСТОВ 

Вячеслав Николаевич
соһуччу олохтон туораабытынан ийэтигэр, педагогическай 
үлэ ветераныгар Эверстова Марфа Михайловнаҕа, быраа-

тыгар Станиславка, балтыгар Аннаҕа, бары чугас хаан-уруу 
аймахтарыгар дириҥ кутурҕаммытын тиэрдэбит.

Үөдэй нэһилиэгин дьаһалтата

Таптыыр кэргэним, аҕабыт, эһэбит, Салбаҥ олохтооҕо, 
үлэ ветерана

ЭВЕРСТОВ
Александр Степанович

соһуччу күн сириттэн барбытын бары аймахтарбытыгар, 
билэр дьонноругар, доҕотторугар дириҥник курутуйан 
туран иһитиннэрэбит.

Кэргэнэ, оҕолоро, кийииттэрэ, күтүөттэрэ, сиэннэрэ

Күндү бииргэ үөрэммит доҕорбутугар Илья Александро-

вичка, ийэтигэр, бииргэ төрөөбүттэригэр, кинилэр дьиэ 
кэргэттэригэр, оҕолоругар тапталлаах аҕалара, эһэлэрэ, 
Салбаҥ олохтооҕо

ЭВЕРСТОВ
Александр Степанович

күн сириттэн соһуччу барбытынан дириҥ кутурҕаммытын 
тиэрдэбит.

Салбаҥ орто оскуолатын 1995 с. выпускниктара

Хамаҕатта олохтооҕо, үлэ уонна тыыл ветерана
НОВГОРОДОВА

Татьяна Иосифовна
уһун, ыарахан ыарыыттан күн сириттэн барбытынан кини 
кыыһыгар Новгородова Светлана Софроновнаҕа, уолугар, 
сиэннэригэр, чугас дьонугар, аймахтарыгар дириҥ кутур-

ҕаммытын тиэрдэбит.
«Хамаҕатта нэһилиэгэ» МТ дьаһалтата, депутаттара, 

общественноһа, нэһилиэк ветераннарын сэбиэтэ


